
Къэбэрдей-Балъкъэрым и бюджетым хэхъуэ къезыт Iэ-
натIэ нэхъыщхьэхэм ящыщщ промышленностыр. Абы хы-
хьэ IуэхущIапIэу 605-рэ щIыналъэм нобэ щолажьэ. 2023 
гъэм промышленнэ индексыр проценти 103,8-рэ хъуащ, 
икIи, иужьрей илъэсиплIым зэкIэлъхьэужьу, абы къыхэ-
хъуэ зэпытщ. Дунейм къыщекIуэкI экономикэ щытыкIэ 
 гугъум, дэкъузэныгъэ къыдащIылIахэм щхьэкIи къэмынэу, 
республикэм и промышленнэ IуэхущIапIэхэм, щхьэж 
зэлэжьым теухуауэ, урысейпсо сатущIыпIэхэм кIуэ пэтми 
увыпIэ нэхъ лъагэхэр щаубыд. 

ДЭРБЗЭР, щэкIхэкIхэм елэжь промышленностхэм, меди-
цинэ оборудованэу, автотранспортым пкъралъхьэ пкъыгъуэ-
хэу ящIхэм я куэдагъым хэхъуащ. Ухуэныгъэу, гъуэгу лэжьы-
гъэу ирагъэкIуэкIхэр кIуэ пэтми нэхъыбэ зэрыхъум и фIы-
гъэкIэ, чырбышу, асфальтрэ бетонрэ зэхэщIауэ, пэш кIуэцIхэр, 
щIыбхэр къызэрыращIыкI материалу, гъущIым къыхэщIыкIа 
пкъыгъуэу, пластик щхьэгъубжэу къыщIагъэкIми хэпщIыкIыу 
хэхъуащ. 

Дэ диIэщ къэралым щыпэрыт IуэхущапIэхэр, къыщIагъэкI 
продукцэхэмкIэ къапэлъэщын щымыIэу, хамэ къэралхэм 
 щащIхэм нэхърэ куэдкIэ нэхъыфIу, икIи абыхэм я зэфIэкIхэм 
хагъахъуэ зэпыту. 

Псалъэм папщIэ, «Терекалмаз»-м щIидзащ IэрыщI налмэс-
хэр къыщIигъэкIын, абыхэм я быдагъыр хуэди 10-кIэ нэхъы бэщ 
хамэ къэралхэм щащIхэм нэхърэ. Рентген обрудованэ къы щIэ-
зыгъэкI IуэхущIапIэхэм я деж «Севкаврентген-Д»-м бжьыпэр 
щиIыгъщ. 2024 гъэм зэрыщIидзэрэ продукцэу нэ гъуэщI 
щIыпIэхэм абы яхуригъэшам и куэдагъыр хуэди 2,6-кIэ нэ-
хъыбэщ, а лъэхъэнэм хуэзэу нэгъабэ щыIа бжыгъэхэм нэхъ рэ. 

Республикэр инвесторхэм жыджэру ядолажьэ. ЩIыналъэм 
и экономикэм нэгъабэ инвестицэ ахъшэу къыхалъхьам и куэ-
дагъыр сом мелард 63-рэ хъуащ.

ЩIыналъэм и пэхуэщIэ нэхъыщхьэхэм ящыщщ Тырныауз 
дэт комбинатым и лэжьыгъэр зэтеухуэжыныр. Ар къэрал 
мыхьэнэ зиIэ ухуэныгъэхэм хохьэ. 

Апхуэдэуи, илъэс куэдкIэ мылажьэу щыта IуэхущIапIэхэр 
едгъэжьэжын тхузэфIокI. Я лэжьыгъэр зэтрагъэувэжакIэщ 
кабель лъэщхэр къыщIэзыгъэкI IуэхущIапIэм, Тырныауз и 
гипс, Шэджэм и абдж заводхэм. 

Псалъэм къыдэкIуэу, унэхэр къызэрыращIыкI пкъыгъуэхэр 
къыщIэзыгъэкI IэнатIэщIэ «Гипсолит»-м къыщызэIуахащ, абы 
щолажьэ цIыху 215-рэ. Шэджэм и абдж заводым щагъэув ме-
дицинэм къыщагъэсэбэп абджым къыхэщIыкIа Iэмэпсымэхэр 
къыщIэзыгъэкI линиещIэ, абыи цIыху 300-м IэнатIэ къарет. 
«КавказкабельТМ»-м къыщIигъэкI продукцэм и уасэр сом зы 
мелардым щхьэдэхэри, меларди 7,2-м нызэрыхьэсащ. А Iэна-
тIэм щолажьэ цIыху 70. Бахъсэнрэ Къэщкъэтаурэ щыIэ дэрб-
зэр фабрикэхэм дэтхэнэми цIыху 400 щолажьэ, - дыкъы-
щоджэ Къэбэрдей-Балъкъэрым и Iэтащхьэм и телеграм-ка-
налым. 

«Шэч къытесхьэркъым республикэм и промышленнэ 
зэфIэкIыр зэрынэхъыбэм, абыхэм иджыри зегъэубгъун 
 хуейщ, абы хуэунэтIа лэжьыгъэри къэдгъэувыIэркъым», - 
къыхигъэщащ КIуэкIуэ Казбек.

ХЬЭЩЫКЪУЕЙ Олег.

КъБР-м и Iэтащхьэ КIуэ-
кIуэ Казбек Налшык ща-
ухуэ поликлиникэ №1-м 
лэжьыгъэр зэрыщекIуэ-
кIыр къипщытащ.

- НЭХЪАПЭКIИ къызэры-
хэзгъэщащи, поликлиникэр 
абы щылэжьэнухэми къе-
кIуалIэ цIыхухэми я тын-
шыпIэм сыт и лъэныкъуэкIи 
хуэщIауэ щытынущ. Сыма-
джэхэр чэзум щызэтри-
мыхьэу щы зэ блэкIыфынущ, 

узыхуейр псынщIэу къы-
щыбгъуэты фын папщIэ 
 гъуэг угъэлъагъуэхэмкIэ 
к ъ ы   з э  р а г ъ э п э  щ ы н у щ , 
цIыхухэр нэхъыбэрэ здэкIуэ 
IэщIагъэлIхэр щы лажьэ, 
медицинэ Iуэхутхьэбзэхэр 
къыщыхуащIэ пэшхэр япэ 
къатым щыIэнущ, чэзум 
ущежьэ плIанэпэри сыт и 

лъэныкъуэкIи зэпэщу щы-
тынущ, - жиIащ республи-
кэм и Iэтащхьэм.

Хъураным и цIэр зезыхьэ 
уэрамым, поликлиникэр зы-
тетым,  зэгъэпэщыжыныгъэ 
лэжьыгъэр щрагъэжьащ. 
IуэхущIапIэм къегъэщIылIа 
щIыналъэри зыхуей хуагъэ-
зэнущ. 

Нобэ, мэлыжьыхьым и 
 25-м, Дунейпсо Адыгэ Хасэм 
и жэрдэмкIэ, мы гъэм илъэс 
епщыкIуплIанэ хъуауэ догъэ-
лъапIэ Адыгэ ныпым и ма-
хуэр. 

ЛЪЭПКЪ къэс езым иIэжщ и 
къежьапIэ, и тхыдэ, и хабзэ, 
щэнхабзэм, гъэсэныгъэм ехьэ-
лIа щхьэхуэныгъэхэр. Дэтхэнэ-
ми ахэр хуэсакъыу яхъумэ, ад-
рей лъэпкъхэм екIуу я пащхьэ 
зэрыралъхьэнум, зэрырагъэ-
цIыхунум яужь итщ.

ЛIэщIыгъуитIым нэблэгъауэ 
адыгэм къыдэгъуэгурыкIуэ 
ныпым пщIэшхуэ иIэщ, 2010 
гъэм щыщIэдзауэ абы и ма-
хуэм лъэпкъымкIэ мыхьэнэ иIэ 
хъуащ. Мы гуфIэгъуэ махуэм 
зэхыхьэ дахэхэр щрагъэкIуэкI 
Урысейм адыгэ зэрыс и хэ- 
гъэгухэм, ди лъэпкъэгъухэр 
щыпсэу къэралхэм. Зэхуэсхэм 
 къокIуалIэ нэхъыжьхэри нэ-
хъы щIэхэри. НыбжьыщIэхэм  
адыгэм и тхыдэр, щэнхабзэр 
ящIэу, Хэкум иригушхуэу, нэ-
гъуэщI лъэпкъхэм пщIэ хуащIу 
къэгъэхъунымкIэ мы Iуэху-
гъуэхэм мыхьэнэшхуэ яIэщ. 
Абы зи къару хэзылъхьэ псоми 
фIыщIэ мыухыж яхуэфащэщ.

Дунейпсо Адыгэ Хасэм и 
 Хасащхьэм хэтхэм, си щхьэм 
къыбгъэдэкIыу гуапэу адыгэу 
щыIэм сынывохъуэхъу узын-
шагъэ быдэ, ехъулIэныгъэ 
куэд фиIэну, лъэпкъым къы-
хуэ щхьэпэн Iуэху куэд влэжьы-
ну!

ИугъащIэ, зреузэщI  ди 
адыгэ лъэпкъым! ИрещIэра-
щIэ Хэкур, лъэпкъхэм я зэныб-
жьэгъугъэр, яку дэлъ цIыхугъэ 
лъагэр нэхъри быдэ ирехъу!

Адыгэ ныпым и махуэмкIэ!

СЭХЪУРОКЪУЭ Хьэутий,
Дунейпсо Адыгэ Хасэм

и тхьэмадэ.

Дунейпсо Адыгэ Хасэм и жэрдэмкIэ 
2010 гъэм щегъэжьауэ Адыгэ ныпым и 
махуэр мэлыжьыхьым и 25-м щагъэ-
лъапIэ Къэбэрдей-Балъкъэр, Къэрэ-
шей-Шэрджэс, Адыгэ республикэхэм. 
Апхуэдэуи ди лъэпкъэгъухэр щыпсэу 
къэрал 50-м щIигъум бэракъым и 
 махуэр щаIэт. БлэкIа илъэс зыбжанэм 
 къриубыдэу мы махуэшхуэм лъэпкъ, 
дунейпсо мыхьэнэ иIэ хъуащ. Ар и 
нэщэнэщ зэгуэрым зэбгрыпхъа хъуа 
адыгэ лъэпкъыр нобэ нэхъ гъунэгъу 
зэрызэхуэхъужым, щIалэгъуалэр къы-
зыхэкIам и тхыдэм зэрыдихьэхым. 
Ныпым и къежьапIэ хъуам, абы лъэп-
къым дежкIэ иIэ мыхьэнэм, нобэ адыгэ 
ныпым хуащI пщIэм теухуауэ дызыщы-
гъуазэ псори щызэхуэтхьэсащ мы тхы-
гъэм. 

Япэу и гугъу щащIар

АДЫГЭ ныпым и гугъу япэ дыдэ 
зыщIар инджылыз зыплъыхьакIуэ 
Спенсер Эдмундщ. «Шэрджэс щIына-
лъэм сызэрыкIуар» тхылъым абы къы-
щиIуэта гупсысэхэм тетхыхьащ адыгэ 
тхакIуэ Къуиикъуэ Асфар. 

А гукъэкIыжхэр 1839 гъэм тхылъ 

КъБР-м и Парламентым и УнафэщI Его-
ровэ Татьянэ иригъэкIуэкIа зи чэзу зэIу-
щIэм депутатхэм еджэгъуитIкIэ республи-
кэ закон зыбжанэм я проектхэр къыщащ-
тащ.

АБЫХЭМ ящыщщ «ЦIыхумрэ щIыпIэхэмрэ 
щIыуэпс къэхъукъащIэ шынагъуэхэм ящы-
хъумэным теухуауэ» КъБР-м и Законым и 
Iыхьэ 31-м, «ЦIыхубэ IэпщIэлъапщIагъэхэм 
ехьэлIауэ» КъБР-м и Законым, «Къэбэрдей-
Балъкъэр Республикэм и туризмэм и Iуэху-
кIэ» КъБР-м и Законым и Iыхьэ 4, 5-хэм 
 зэхъуэкIыныгъэхэр хэлъхьэным теухуауэ» 
КъБР-м и законхэм я проектхэр. Апхуэдэуи 
депутатхэм ягъэбелджылащ гъэм и зэма-
ным теухуауэ ящэ хьэпшыпхэм (вакъэ, щы-
гъын, нэгъуэщIхэри) ныкъусаныгъэ яIэу 
къыщыщIэкIым, щэхуакIуэм и хуитытыны-
гъэхэр къызэпыуда мыхъуным теухуа зако-
нопроектыр.

Депутатхэм къащтащ «Егъэджэныгъэм 
теухуауэ» КъБР-м и Законым и Iыхьэ 10-м 
зэхъуэкIыныгъэхэр хэлъхьэным и IуэхукIэ» 
законопроектри. Ар ягъэхьэзыращ феде-
ральнэ законодательствэм зэхъуэкIыныгъэ 
зэригъуэтам къыхэкIыу. Дэфтэрым къыщы-
гъэлъэгъуащ узыншагъэкIэ сэкъат яIэу я 
унэхэм щрагъаджэхэр пщIэншэу тIэу шхын-
кIэ къызэрызэрагъэпэщ щIыкIэр зэрауб-
зыхур, ар ахъшэкIэ зэрахъуэкIыну Iэмал 
зэраIэр (КъБР-м и Правительствэм зэри-
гъэбелджылым тещIыхьауэ).

ЗэIущIэм щедэIуащ КъБР-м ЦIыхум и 
 хуитыныгъэхэр хъумэнымкIэ и уполномо-
ченнэм 2023 гъэм зэфIигъэкIа лэжьыгъэм. 
Зумакулов Борис жиIащ цIыхухэм я хуи-
тыныгъэхэр хъума хъуным хуэгъэзауэ щIы-
налъэ унафэщIхэми, жылагъуэ, дин Iуэху-
щIапIэхэми зэрадэлажьэр. 2023 гъэм гу-
лъытэ хэха иIащ Украинэм щекIуэкI дзэ Iуэху 
хэхам хэтхэм ядэIэпыкъуным. 

- ЦIыхухэм зыкъытхуагъазэ дзэ Iуэху хэ-
хам хэт я Iыхьлыхэр къагъуэтыжынымкIэ 
щIэгъэкъуэн дахуэхъуну къыдэлъэIууи нэ-
гъуэщI IуэхухэмкIи. Къэбгъэлъагъуэмэ, 
2023 гъэм зыкъызэрытхуагъазэ тхыгъэу 
540-рэ къытIэрыхьащ, - жиIащ тхьэмадэм. - 
Къыхэгъэщыпхъэщ иужьрей илъэсхэм къы-
тIэрыхьэ тхьэусыхафэхэм я бжыгъэр кIуэ 
пэтми нэхъ мащIэ зэрыхъур. Нобэ респуб-
ликэм жылагъуэ зэгухьэныгъэ зэмылIэу-
жьыгъуэхэр щолажьэ, щIыналъэм и Iэтащ-
хьэри КъБР-м и Правительствэмрэ КъБР-м 
и Парламентымрэ я УнафэщIхэри цIыхухэм 
яIуощIэ - а псор сэбэп мэхъу республикэм 
щыпсэухэм я гугъуехьхэр нэхъ мащIэ хъу-
ным. Абы щыгъуэми лъэпощхьэпо куэд 
иджыри, дауи, диIэщ. Псом нэхъыбэу зы-
къытхуэзыгъазэр зи ныбжь хэкIуэтахэрщ, 
ныкъуэдыкъуэхэрщ. Ахэр арэзыкъым къахь 
ахъшэмкIэ, псэупIэ-коммунальнэ IэнатIэм-
рэ ерыскъыхэкIхэмрэ я уасэр зэрыиным-
кIэ. Дэ сыт щыгъуи дыхущIокъу цIыхухэм я 
хуитыныгъэхэр къызэпаудамэ, захуагъэр 
зэтедгъэувэжыну, жылагъуэ Iуэхухэм, школ-
хэм къыщызэрагъэпэщ дерсхэм дыхэты-  
ну. 

КъБР-м ЦIыхум и хуитыныгъэхэр хъумэ-
нымкIэ и уполномоченнэм къыхигъэщащ 
сабий зеиншэхэр унэкIэ къызэгъэпэщыным 
теухуа законыр зэрагъэзащIэм кIэлъыплъын 
зэрыхуейри лъэхъуэщым исахэр къау-

тIыпщыжа иужькIэ, ахэр жылагъуэм хэ-
гъэзэгъэжыным ехьэлIауэ лэжьыгъэ пыу-
хыкIа зэрегъэкIуэкIыпхъэри (щапхъэу къи-
хьащ Красноярск щIыналъэм апхуэдэхэм 
щадэлажьэ IуэхущIапIэ къызэрыщызэра-
гъэпэщар). 

Апхуэдэуи Зумакуловым жиIащ дзэ Iуэху 
хэхам хэтахэм я узыншагъэр щрагъэ-
фIэкIуэжыну центр Налшык къызэры щы-
зэIухыпхъэр, «Лэжьыгъэм и ветеран» цIэ 
лъапIэр зэрырат щIыкIэм зэхъуэкIыны-
гъэхэр хэлъхьэн зэрыхуейр (цIыхур зэры-
лэжьа илъэс бжыгъэр, совет партхэмрэ 
профсоюз зэгухьэныгъэхэмрэ къабгъэ-
дэкIыу яIа дамыгъэхэр къалъытэу). 

«Гугъуехь псори зэуэ пхуэгъэкIуэдыр-
къым, ауэ щытыкIэр нэхъыфI пщIы хъу-
нущ», - дыщIигъужащ абы и псалъэм. 

Егоровэ Татьянэ КъБР-м ЦIыхум и хуи-
тыныгъэхэр хъумэнымкIэ и уполномочен-
нэм фIыщIэ хуищIащ гугъуехь нэхъыщ-
хьэхэр къызэригъэлъэгъуам папщIэ икIи 
дыщIигъуащ цIыхухэм яIущIэным, щытыкIэр 
зыхуэдэр абыхэм я деж нэхьэсынымрэ 
 къагурыгъэIуэнымрэ мыхьэнэшхуэ иIэу 
къызэрилъытэр. 

Республикэм и егъэджэныгъэ IэнатIэр 
зыхуэдэм теухуауэ зэIущIэм къыщыпсэ-
лъащ КъБР-м егъэджэныгъэмрэ щIэны-
гъэмкIэ и министр Езауэ Анзор. Абы жиIащ 
иужьрей илъэсхэм республикэм лэжьы-
гъэшхуэ зэрыщрагъэкIуэкIар егъэджэны-
гъэ IэнатIэм зегъэужьыным, псом хуэмыдэу 
школыщIэхэр ухуэным теухуауэ. 

2024 гъэм курыт еджапIэщIэу 16-м лэжьэн 
щIрагъэдзэнущ, абы и пэ ита илъэсым 
елъытауэ ар хуэдихкIэ нэхъыбэщ. Мини-
стрым зэрыжиIамкIэ, нэгъабэ школищ яу-
хуащ, мы гъэм сабий мини 4,5-рэ зыщIэхуэ-
ну школиблым я бжэхэр къызэIуах. Илъэсым 
и кIэ пщIондэ иджыри школибгъу яухуэнущ 
(сабий мини 5,1-м тещIыхьауэ).

Езауэм къыхигъэщащ нэгъабэ щIына-
лъэм и егъэджэныгъэ IэнатIэм сом мелар-
ди 4,9-рэ хухахауэ зэрыщытар, мы гъэм сом 
меларди 7,9-рэ абы зэрытрагъэкIуэдэнур. 
Ар республикэ бюджетым и процент 28,8-рэ 
мэхъу, ипэ ита илъэсым елъытауэ сом ме-
ларди 3-кIэ нэхъыбэщ.

ШколыщIэхэр ухуэным къыдэкIуэу, щIы-
налъэм щолэжь щыIэхэр зэгъэпэщыжын-
ми. 2022 - 2023 гъэхэм апхуэдэу егъэджэны-
гъэ IуэхущIапIэу 60 зыхуей хуагъэзэжащ, 
дызэрыт илъэсым 13 зэрагъэпэщыж. 

Къэбэрдей-Балъкъэрыр ящыщщ сабий 
лагерхэр псынщIэу ухуэнымкIэ проект зы-
гъэбелджыла щIыналъэхэм.

КъищынэмыщIауэ, министрыр тепсэлъы-
хьащ сабий гъэсапIэхэр зыхуей хуэгъэзэным 
ехьэлIа лэжьыгъэхэр зэрырагъэкIуэкIым, 
«Кванториум» технопарк къызэIуахыну, 
«Точка роста» центрхэр школ зыбжанэм 
къыщызэрагъэпэщыну зэрамурадым, 
 «Къуажэ егъэджакIуэ» Iуэхур зэрагъэза-
щIэм. Апхуэдэуи абы къызэщIикъуэжащ 
ЕгъэджакIуэмрэ гъэсакIуэмрэ я илъэсыр 
2023 гъэм зэрырагъэкIуэкIа щIыкIэр, рес-
публикэм и школакIуэхэр зыхэта урысейпсо 
олимпиадэхэм кърикIуахэр, егъэджакIуэхэм 
яIа ехъулIэныгъэхэмрэ ахэр ягъэгушхуэн 
папщIэ саугъэтхэр зэрыхуагъэфэщамрэ. 

БАГЪЭТЫР  Луизэ.

Налшык къалэ

Сурэтыр Къарей Элинэ трихащ.

2024 гъэм и етIуанэ илъэс ныкъуэм щIэджы кIа кIуэхэм яIэ-
рыхьэну га зет хэмрэ журналхэмрэ Iэ щы щIадз зэманым щIи-
дзащ.«Адыгэ псалъэ»  га  зе тыр зыIэ рыхьэну  хуей   хэм хъыбар 
фыдогъащIэ - ар къевгъэхьын пап щIэ Iэ щыщIэвдз  хъу нущ 
Уры сей  пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 897-рэ кIэ пIейкIэ 96-рэ;
фэ езым пощтым къы щы ф щ  тэжынумэ - сом 814-рэ кIэ пIейкIэ 

26-рэ.
Ди индексыр П5894

«Адыгэ псалъэр» 
къезыгъэхьхэм папщIэ

ЩIыналъэм и
промышленностым и

зэфIэкIхэр

ЦIыхум и хуитыныгъэхэмрэ
егъэджэныгъэмрэ я нэIэ щIэтщ

ЛIэщIыгъуитIым
нэблэгъауэ

Нобэ  Адыгэ  ныпым  и  махуэщ

Къэрал 50-м щIигъум щаIэт

щхьэ хуэу Лондон къыщыдэкIауэ щы-
тащ. Япэ напэкIуэцIым щхъуэкIэ плъы-
кIэу къыщыгъэлъэгъуа адыгэ ныпым 
тепсэлъыхьурэ, Спенсер етх: «Iэтащхьэ 
къэсар къезыгъэблагъэ фоч уэ макъ-
хэр зэрыувыIэу, екIуу хуэпа зауэлI мин 
шууэ къытпежьэри, асыхьэтым шэр-
джэс щIалэ бжьыфIэ гупым ды-
къаухъуреихьащ. Языныкъуэхэр къы-
зэрыгуэкIыу, мэкъумэшыщIэхэм ещхьу 
хуэпат, адрейхэм Iэщэ-фащэр къакIэ-
рылыдыкIырт. Абдежым Хъерсыс 
Сулъ тIан зи цIэ тхьэмадэ махуэм къы-
щызэкIуэцIихащ Истамбыл къраха, 
Тыркум пщIэшхуэ щызиIэ пщы гуащэм 
IэкIуэлъакIуэу хидыкIа нып дахащэр. 
Апхуэдизу зыщIэхъуэпс лъэпкъ бэра-
къыр къызэралъагъуу, а цIыху къомым 
я гум из хъуауэ къыщыпкI гуфIэгъуэр 
нэхъри щIиIэтэу джатэ мин уафэм хуэ-
гъэзауэ дыгъэм пэлыдащ».

Вагъуэ пщыкIутIымрэ 
шабзищымрэ

КЪЭ ХУТАКIУЭХЭР зэтемыхуэу топ-
сэлъыхь Адыгэ ныпым тет дамыгъэхэм. 
Язы ныкъуэхэм ар адыгэ лъэпкъ пщы-
кIу тIым я зэкъуэтыныгъэм и дамыгъэу 

ябж. Адрейхэм ахэр ЩIыми, Уафэми, 
Псыми щыIэрыхуэ Лъэпщ и шаб-
зэшэхэм я дамыгъэу къалъытэ. Ауэ 
ныпым щIэлъ гупсысэ куум улъэIэсын 
папщIэ, аргуэру тхыдэм гъэзэжып-
хъэщ.

Домбеякъ лъэхъэнэм хиубыдэу хьэт-
хэм къащIэна фэеплъхэм захуэб-
гъазэмэ, нэрылъагъу мэхъу адыгэ 
бэракъым и зэхэлъыкIэми и купщIэми 
адыгэ-хьэт дамыгъэхэр я лъабжьэу 
зэрыщытыр. Гъуаплъэм, домбеякъым, 
дыщэм къыхэщIыкIа хьэт дамыгъэ 
 хъурейхэр ди  эрэм и пэкIэ минитI 
гъэхэм щыIа Аладжэ Хъукъуэ щэнхаб-
зэм хеубыдэ. А лъэхъэнэр археологхэм 
Мейкъуапэ щэнхабзэм ирапх. Абырэ 
Хьэт пащтыхьыгъуэм дыгъэр и лъаб-
жьэу яIа дамыгъэ зэпрыдзымрэ 
 тещIыхьауэ жыпIэ хъунущ XIX лIэщIы-
гъуэм «къагъэщIэрэщIэжа» адыгэ 
ныпыр. Дыгъэм и къэухь узыIуплъэм 
вагъуибгъу тету дамыгъэ хъурей иро-
кIуэ. Ику ит къэухьым вагъуэ цIыкIуий 
итщ. Шабзищ зэблэдзам хьэтхэм я да-
мыгъэ зэбгъузэнатIэр нэхъ зэщIэ-
къуауэ къегъэлъагъуэ: мамырыгъэм, 
мэкъумэшым теухуар IуагъэкIуэтри, 
шабзэшэхэм я теплъэ папцIэхэмкIэ за-
уэм пыщIа Iыхьэр нэхъ къыхагъэщащ.

Бэракъым и нобэр

ИУЖЬРЕЙ илъэс 20-м адыгэ ныпыр 
Кавказым исхэми хэхэс адыгэхэм я 
дежкIи лъэпкъ дамыгъэ нэхъыщхьэ 
 хъуащ. Нобэ ар щыдолъагъу автобус-
хэм, щыгъынхэм, сыхьэтхэм, нэгъуэщI 
куэдми къыкIэрыщу. А ныпыр щамы-
Iыгъ зы адыгэ хьэгъуэлIыгъуи 
екIуэкIыркъым. 

Дамыгъэм и дахагъымрэ гуакIуа-
гъымрэ щызыхэпщIэр УФ-м и хэгъуэгу-
хэм я езанэ дамыгъэр зезыхьэ Адыгэ 
Республикэращ. Къэрал IуэхущIапIэ 
нэхъыщхьэхэм я унащхьэхэм щохуарзэ 
республикэм и къэрал ныпыр - адыгэ 
ныпыр. 

Адыгэхэр щыпсэу дэнэ хэгъэгуи 
къэрали щагъэлъапIэ ныпым и махуэр. 
Абы епха дауэдапщэхэр къыщызэра-
гъэпэщ щэнхабзэ IуэхущIапIэхэм, ку-
рыт еджапIэхэм, сабий гъэсапIэхэм, 
щIалэгъуалэ зэгухьэныгъэхэм, хасэ 
 къудамэхэм, йокIуэкI зэпеуэхэр, фести-
валхэр. 

НЭЩIЭПЫДЖЭ  Замирэ. 
Сурэтыр  Къарей  Элинэ  трихащ. 

КъБР-м и Iэтащхьэ КIуэкIуэ Казбек Пра-
вительствэм и Унэм дыгъуасэ щри-
гъэкIуэкIащ щIыналъэ егъэджэныгъэ 
 IэнатIэр къэрал къэпщытэныгъэхэм (ЕГЭ, 
ОГЭ) зэрыхуэхьэзырым теухуа  зэIущIэ. 

МЫХЬЭНЭШХУЭ зиIэ а Iуэхум пыщIа Iэна-
тIэхэм я унафэщIхэр зыхэта зэхуэсым ща-
убзыхуащ экзаменхэр щекIуэкIыну щIы-
пIэхэмрэ щыщIадзэну зэманхэмрэ ехьэлIа 
Iуэхугъуэхэр, апхуэдэуи гулъытэ хуащIащ 
къэпщытэныгъэхэм хэтыну IэщIагъэлIхэр 
абыхэм зэрыхуэхьэзырым. КъБР-м Егъэ-
джэныгъэмрэ щIэныгъэмкIэ и министер-
ствэр я IуэхугъуэхэмкIэ япыщIащ икIи жэ-
уаплыныгъэ хэлъу ядолажьэ хабзэхъумэ 
 къулыкъущIапIэхэм, узыншагъэр хъумэным-
кIэ, зэпыщIэныгъэрэ видео кIэлъыплъыны-
гъэрэ къызэгъэпэщынымкIэ IэнатIэхэм. 

Экзаменхэм кърихьэлIэнущ IэщIагъэлI мини 
4-м щIигъу. Гулъытэ хэха хуащIынущ абы 
хэтыну цIыхухэм и чэзум хъыбар егъэщIэным, 
лъэпощхьэпоуншэу запыщIэфыным, Интер-
нетым и Iэмалхэр, «телефон пщтырхэр» рес-
публикэм и щIыналъэ, щIыпIэ, школ псоми 
зэпыу ямыIэу щылэжьэным. 

ЗэIущIэм къыщаIэтащ школ кIуэгъуэ ныб-
жьым нэмысахэм щадэлажьэ IуэхущIа-
пIэхэр къызэщIэзыубыдэ IэнатIэм иджырей 
мардэхэм тету лэжьыгъэр къыщызэгъэ-
пэщыныр. УФ-м и Президент Путин Влади-
мир и жэрдэмкIэ яубзыхуа федеральнэ про-
граммэм ипкъ иткIэ, ухуэныгъэ-зэгъэпэ щы-
жыныгъэ лэжьыгъэхэр щекIуэкIынущ щIы-

налъэм и сабий сад 203-м. Абыхэм ящыщу 
4-м лэжьыгъэхэр щаублащ. 

Гулъытэншэ ящIакъым сабийхэм я гъэма-
хуэ зыгъэпсэхугъуэ лъэхъэнэри. Республи-
кэм щыпсэу сабийрэ ныбжьыщIэу зи ныб-
жьыр илъэси 6,5 - 15 хъухэм я зыгъэпсэху-
гъуэр къызэгъэпэщыным хухахащ щIыналъэ 
бюджетым щыщу сом мелуан 73-м щIигъу. 
НыбжьыщIэхэр ирагъэблэгъэну загъэхьэзыр 
узыншагъэр щрагъэфIакIуэ центру, сана-
торэу, школ лагеру 49-м. 

Зэхуэсым зэрыщыжаIамкIэ, мы гъэма-
хуэм къриубыдэу загъэпсэхуфынущ, я узын-
шагъэри ирагъэфIэкIуэфынущ школакIуэ 
7000-м нэсым, СВО-м хэт ди лъахэгъу зауэлI-
хэм я бынхэри, щытыкIэ гугъум ихуа бынуна-
гъуэхэм, сабий куэд щапIхэм ис цIыкIу хэри, 
зи узыншагъэм сэкъат иIэхэри абы хэту. 

Апхуэдэу и гугъу ящIащ республикэм и 
еджапIэ зэгъэпэщыжын хуейхэм а лэжьы-
гъэхэр зэрыщекIуэкIым.

«2024 - 2026 гъэхэм къызыхуэтыншэу зэд-
гъэпэщыжыну ди мурадщ егъэджэныгъэм 
пыщIа IуэхущIапIэу 57-рэ. Абыхэм текIуэдэну 
къэрал бюджетым щыхухахащ сом меларди 
4,7-м щIигъу. Дызэрыт илъэсым йолэжь унэ 
13-м, абыхэм ящыщу блыр илъэситIым 
 къриубыдэу зэфIэдгъэкIыну дубзыхуащ. 
Ахэр псори къызэгъэпэщауэ щытынущ 
иджы рей IэмэпсымэхэмкIэ, щIэблэр зэре-
джэнухэмкIэ. Апхуэдэуи дыхоплъэ иджыри 
еджапIэ 91-рэ къызыхуэтыншэу зэгъэпэ-
щыжыным ехьэлIа лэжьыгъэхэр ублэным», - 
къыхигъэщащ КIуэкIуэ Казбек.

Къэрал къэпщытэныгъэхэр къоблагъэ

Зыгъэхьэзырар 
ЩХЬЭЩЭМЫЩI Изэщ.

Тет  мыгубжьрэ  дыгъужь  мыдзакъэрэ  щыIэкъым.
Лъэпкъ Iущыгъэ:

Нобэ и ныбжьыр илъэс 
80   ирокъу адыгэ пшынауэ 
Iэзэ, КъБР-м щIыхь зиIэ и 
артист, КъБР-м и цIыхубэ 
 артист Къуэдз Iэбубэчыр 
(Михаил). И сабиигъуэм 
щегъэжьауэ пшынэр зи Iэ-
пэгъум езыми куэд хуи-
гъэсащ абы. Къуэдзым и 
деж пшынэ еуэн щы щIэ-
зыдзахэм къахэкIащ рес-
публикэм и гулъытэ зы-
хуагъэфэщахэр. Ноби Iэна-
тIэм гурэ псэкIэ пэ рытщ, 
сабийхэр пшынэм хуэ-
гъэсэнымкIэ УФ-м и «Ма-
къамэ» ансамблым и 
 ху дожественнэ унафэщIщ. 
Пшынэ еуэну къызэ ры- 
щIи дзамкIэ, езым и гъэ-
сэнхэм я ехъулIэныгъэхэм-
кIэ,  гъуазджэм теухуа и 
гупсысэхэмкIэ къыддэгуэ-
шащ ар. 

- Къуэдз Iэбубэчыр зэры-
жаIэм нэхърэ нэхъыбэрэ 
Къуэдз Михаил зэхыдох. 
ТIумкIи къыщIоджэм и 
щхьэусыгъуэр сыт? 

- 1965 гъэм «Кабардинка» 
ансамблым лэжьэн щы-
щIэздзащ япэ дыдэу. Илъэ-
сищ дэкIри радиом сра-
гъэблэгъащ, си къафэхэр 
ятхыну. Сэ абы егъэлеяуэ 
сыщыгуфIыкIат, сыту жы-
пIэмэ япэхэм ПщыхьэщIэ 
Мухьэ жыр, Къашыргъэ КIу-
рацэ сымэ радиом къа-
тырейти, сехъуапсэрт. Сэк-
рэк Хьэсэн абы щыгъуэ ма-
къамэмкIэ редакторт. Къа-
фищ ятхауэ щытащ: 
ли рическэ макъамэ, Къуэд-
зым и къафэр,  нэгъуэщI зы 
къафэжь. Лирическэм нэ-
мыщI, мыдрей макъами-
тIыр сэ къэзгуп сысащ. Ма-
къамэхэр ятха нэужь, Хьэсэн 
къызэупщIащ къызэ рызэ-
джэмкIэ. Сэ радиом сы зэ-
рыщыIэм, си  къафэхэр зэ-
ратхым апхуэдизкIэ пIейтей 
сищIати, си цIэр жысIэн 
 хуейуи семыгупсысу, «Уэрей 
сымыщIэ, Мышэ цIыкIу 
жаIэ» жесIащ. Езыми 
 «хъунщ» жери сыкъыщIи-
гъэкIыжащ. Пщэдджыжьым 
радиом къет: «Къуэдз Ми-  
х аил игъэзащIу къафэ фе-
даIуэ». Арати, радиом 
 Къуэдз Михаилу сы къит  
 хъуащ. Нэхъапэхэм «Ка бар-
динка»-м гонорар къы  щы-
затхэм деж, си паспортым ит 
цIэмрэ зы фIэ сщы жамрэ 
щызэхэзэрыхь щы Iэти, абы 
нэхъ гугъу сри  гъэхьырт. Ауэ 
куэд дэмыкIыу пощтымкIэ 
сыкъащIэри, абыи и ягъэ 
къызэкIакъым. ИтIанэ зы-
гуэрым жиIэу зэхэсхащ, 
псевдоним сиIэну сыхуиту. 

Сэ зыкъомрэ Бахъсэн сы-
къикIыурэ сылэжьащ. Ди 
благъэ гуэрым и деж сы-
щыIэт. Махуэ гуэрым марш-
руткэ сызэрысым зы бзылъ-
хугъэ къитIысхьат, фэкIэ сы-
къицIыхуу. «Къуэдз Михаил 
уи къуэ? Уэр фIэкIа умы-
щIэу пшынэ еуэу зыгуэр 
щыIэщ», - жиIащ. «НтIэ, ари 
пшынэ еуэу езгъэсащ», - 
жысIащ кIыхь зезмыгъэ-
щIын щхьэкIэ. Апхуэдэу 
куэдрэ сригушыIащ си цIэ 
лейм, абы теухуа хъыбархэр 
зыкъом мэхъу. 

- «Макъамэ» пшынауэ гу-
пым и зэфIэкIым утезгъэп-
сэлъыхьынут. 

- 1987 гъэм «Кабардин-
ка»-м сыкъыхэкIыжри, твор-
чествэмкIэ сабийхэмрэ 
 щIалэгъуалэмрэ я унэм сы-
къэкIуащ «Нал цIыкIу» къэ-
факIуэ гупым и пшынауэу. 
1994 гъэ пщIондэ сылэ-
жьащ. А IуэхущIапIэм и уна-
фэщIу щыта Къалмыкъ 
Кларэ «сабийхэр пшынэм 
хуебгъэджамэ хъарзынэт» 
щыжиIэм, а гъэ дыдэм пшы-
нэм хуэзгъэсэну гуп зэхуэт-
шэсат, а зэманым къыдэ-
кIыу щыта «Кабардино-Бал-
карская неделя» газетым 
хъы  барегъащIэ къыттедзэ-
ри. Пшынэр хуэIыгъ къудей-
мэ, цIыкIу дыдэхэри къа- 
 кIуэ хъурт. «Макъамэ»         

КъБР-м и Парламентым 
и депутат, Естествозна -
ниемкIэ урысей акаде-
мием  и академик, ЩIэны-
гъэхэмкIэ Дунейпсо Адыгэ 
Ака демием и секретарь  
нэхъыщхьэ, БотаникэмкIэ 
урысейпсо зэгухьэны -
гъэм и унафэщIым и къуэ-
дзэ, биологие щIэныгъэ-
хэмкIэ доктор, профессор 
Щхьэгъэпсо Сэфарбий и 
ныбжьыр илъэс 70 ирокъу 
нобэ. 

ЩIЭНЫГЪЭЛI лъэрызе-
хьэр, къулыкъущIэ щып-
къэр, унафэщI ткIийр къы-
щалъхуащ Аушыджэр        
къуа жэм 1954 гъэм мэлы-
жьы хьым и 25-м. 

«…Курыт Кавказым и къэ-
кIыгъэхэм нэхъыфI ды-          
дэу хэзыщIыкI, щIэныгъэлI  
 нэхъ цIэрыIуэхэм ящыщщ 
Щхьэ гъэпсор», - къыху- 
ж аIэрт абы иджыри илъэс     
20 - 30-кIэ узэIэбэкIыжмэ. 
1977 гъэм КъБКъУ-м хи-
миемрэ биологиемкIэ къу-
дамэр диплом  плъыжькIэ 
къэзыу ха Сэфарбий къы зэ-
ринэкIа щIэныгъэ гъуэгуа-
нэ  кIы хьым къриубыдэу 
зригъэгъуэта ехъулIэны-
гъэхэр и щыхьэтщ а пса-
лъэхэр зэрыпэжым. Еджа-
пIэр  къиу ха нэужь, Ростов 
 къэ рал университетым 
 бо таникэмкIэ и кафедрэм      
и щIэныгъэм щыхигъэ-
хъуащ, 1980 - 1983 гъэхэм 
абы аспирантурэр къыщиу-
хыжащ, 1984 гъэм канди -
дат лэжьыгъэр Днепро-
петровск щыпхигъэкIащ.    
Ар КъБКъУ-м биологием-
кIэ  къудамэм и лаборанту 
 къе  жьами, щIэх дыдэ а 
 факультетым и декан хъу-
жауэ щытащ (1991 - 2005 
гъэхэм). 

Щхьэгъэпсор абдеж        
къы щы  зэтеувыIакъым. 
Нобэр къы  здэсым зеузэщI: 
 КъБР-м щIыхь зиIэ и щIэ-
ныгъэ лэжьакIуэ, урысей, 
европей академие зэ мы-
лIэу жьыгъуэхэм я акаде-
мик цIэ лъагэхэр къы-
хуагъэфэщащ, КъБР-м 
егъэ джэныгъэмрэ щIэны-
гъэмкIэ и министр къулы-
къур зрихьащ, УФ-м Егъэ-
джэныгъэмкIэ и министер-
ствэм и аттестат комиссэм 
хэту Кавказ Ищхъэрэ феде-
ральнэ округым и еджапIэ 
нэхъыщ хьэхэм щылэжьащ, 
«Экологие», «Географие» 
унэ тIын ы гъэхэр КъБКъУ-м 
 къы щыщызэIуахым хэ  лIы-
фIыхьащ.

Щхьэгъэпсом и щIэныгъэ 
Iуэхухэм утепсэлъыхьмэ, ар 

Лъэс зекIуэр
щыIэнукъым

2024 гъэм Урысейм щра-
гъэкIуэкIынукъым «Полк 
уахътыншэ» лъэс зекIуэр, 
жылагъуэм я шынагъуэн-
шагъэр къызэпаудынкIэ 
зэрыхъунум къыхэкIыу. 
Апхуэдэ хъыбарыр наIуэ 
къищIащ «Урысейм и полк 
уахътыншэ» къэралпсо 
жы лагъуэ зэщIэхъеены-
гъэм  и  унафэщIхэм  ящыщ, 
УФ-м и Къэрал Думэм и де-
путат Цунаевэ Еленэ.

АБЫ и псалъэхэм къы зэ-
рыхэщамкIэ, ТекIуэныгъэм 
и махуэр гулъытэншэу къа-
гъэнэнукъым, махуэшхуэр 
нэгъуэщI жыпхъэхэм иту 
къы зэрагъэпэщынущ. Цу на-
е вэм жиIащ мы гъэм фэ-
еплъ Iуэхугъуэхэр накъы-

Дунейм
щыхъыбархэр

гъэм и 1-м щегъэжьауэ зэ-
раублэнур. Апхуэдэу абы 
 къихилъхьащ «Полк уа хъ-
тын шэр» жылагъуэ транс-
портхэм щрагъэкIуэкIыну. 
Абы ипкъ иткIэ, Хэку за-
уэшхуэм и лIыхъужьхэм я 
сурэтхэр автомобилхэм кIэ-
ралъхьэн хуейуэ аращ. 
Апхуэдэу я мурадщ апхуэ-      
дэ сурэтхэр кхъухьлъатэхэ-
ми кхъухьхэми щызэбгра-
гъэкIыну.

«Урысейм и полк уахъ-
тыншэм» и гъэзэщIакIуэ ко-
митетым и унафэщI Шад-
ринэ Наталье жиIащ на- 
къыгъэм и 9-м polkrf.ru сай-
тым Хэку зауэшхуэм и 
лIы хъужьхэм я сурэтхэр зэ-
ры щагъэлъэгъуэнур. Абы 
Уры сейм и щIыналъэ псо- 
ми ущеп лъыфынущ.

Ахъшэшхуэ
трагъэкIуадэ

Къэралхэм я зыхъумэ-
жы ныгъэм иджы хуэдэ ды-
дэу мылъкушхуэ щытра-

гъэкIуэда къэхъуакъым. А 
Iуэхум ахъшэ нэхъыбэ 
хухэзыхыр, США, Китай, 
Урысей къэралыгъуэхэрщ, 
Украинэр еянэ увыпIэм 
щытщ. 

ДУНЕЙМ щыIэ гугъуехь-
хэмрэ зэныкъуэкъухэмрэ 
къэ  зыхутэ, зыдж аналитикэ 
центрым 2023 гъэм къэрал 
псоми я зыхъумэжыны- 
гъэм трагъэкIуэда мылъкур 
къипщытэу къэхутэныгъэ 
ири  гъэкIуэкIащ. Абы наIуэ 
къы    зэрищIамкIэ, 2022 гъэм 
елъытауэ дзэр зэщIэу-
зэдэным хухаха ахъшэр 
 проценти 6,8-кIэ нэхъыбэ 
 хъуащ икIи доллар трилли-
они 2,440-м нэсащ.

Центрым и щIэныгъэ лэ-
жьакIуэ нэхъыжь Тань Нань 
зэрыжиIэмкIэ, къэралхэм я 
правительствэхэм жы джэру 
IэщэкIэ зэрызыкъызэрагъэ-
пэщым къыхэкIыу, зэры мы-
щIэкIэ дзэ зэныкъуэкъухэр 
къагъэхъункIэ шынагъуэш-
хуэ щыIэщ.

2022 гъэм елъытауэ, нэ-

гъабэ Кремлым дзэ Iуэху-
хэм хухиха мылъкум про-
цент 24-кIэ хэхъуащ, 2014 
гъэм - Украинэм и къухьэ- 
пIэ лъэныкъуэм щытыкIэр 
къыщытIэсхъа лъэхъэнэм 
ебгъапщэмэ, процент 57-
кIэ. СССР-р щыкъутэжа зэ-
маным щегъэжьауэ Уры-
сейм и зыхъумэжыныгъэм 
ахъшэ нэхъыбэ дыдэ щыт-
ригъэкIуэдар 2023 гъэрщ. 

Нобэ
Адыгэ ныпым и махуэщ
Техьэгъуэм пэщIэтыным 

и дунейпсо махуэщ
ДНК-м и дунейпсо ма-

хуэщ
1920 гъэм Налшык япэ ме-
дицинэ IуэхущIапIэ къыщы-
зэIуахащ.

1913 гъэм къалъхуащ АР-м 
и цIыхубэ тхакIуэ, УФ-м щэн-
хабзэмкIэ щIыхь зиIэ и лэ-
жьакIуэ Лъостэн Исуф.

1944 гъэм къалъхуащ 
пшынауэ Iэзэ, КъБР-м щIыхь 
зиIэ и артист Къуэдз Iэ-
бубэчыр.

1953 гъэм къалъхуащ 
КъШР-м щIыхь зиIэ и ар-
тисткэ, КъБР-м и цIыхубэ ар-
тисткэ Щэрмэт Людмилэ.

1954 гъэм къалъхуащ био-
логие щIэныгъэхэмкIэ док-
тор, профессор, къэрал 
лэжьакIуэ Щхьэгъэпсо Сэ-
фарбий.

Дунейм и щытыкIэнур

   «pogoda.yandex.ru» сай-
тым зэритымкIэ, республи-
кэм пшэр техьэ-текIыу щы-
щытынущ. Хуабэр ма-
хуэм   градус 20 - 26-рэ, 
жэщым градус 14 щыхъу-
нущ.

ПшынэкIэ псэр 
зыгъэнщI

фIэтщащ гупым. Япэ дыдэу 
згъэса щIалэм макъамэ 
щIэ ныгъи зэригъэгъуэтауэ, 
иджы си гъусэу мэлажьэ. 

ЩIэдзапIэр гугъут, ауэ 
дыпэлъэщащ. Япэ дыдэу 
пшынауэ 33-рэ зы макъамэ 
еуэу утыку къыщитшам 
 псоми ягъэщIагъуэрт - нэ-
хъапэкIэ апхуэдэ къэхъуа-
тэкъым.   Ефэнды Джы-
лахъс тэн щэнхабзэмкIэ ди 
ми нис тырт абы щыгъуэ. 
Апхуэдиз пшынауэ зэтехуэу 
къафэхэм екIуу еуэфу зэ-
рыдгъэсар телъыджэ щы-
хъуат, щыт хъуи къытху-
жиIат. Мис абы щыгъуэ «Ма-
къамэ» гу пым пшынэ еуэ-
нымкIэ цIы хубэ ансамбль 
къытфIащащ. 

Пшынауищэм щIигъу 
згъэ сагъэнщ къызэрыщIэз-
дзэрэ. Ауэ жысIэнкъым, псо-
 ри абы ирилажьэу. Ди 
 зэманым Iуэху щыIэмэ, 
хьэтыркIэ укIуэу арат пшы-
нэ уеуэну. Пшынэ еуэныр 
иджы сом къэ лэ жьынми 
фIыуэ къыщосэ бэп, хьэ гъуэ-
лIыгъуэхэм яху зэ ры м ы гъэ-
гуэш жыхуаIэм хуэ дэу ира-
гъэблагъэ ахэр. Доху ты-
рышхуэ, хабзэхъумэ Iэна-
тIэм и лэжьакIуэ, налог 
инспектор лъэрыхь хъуахэр 
яхэтщ си деж пшынэ еуэ-
ным зыщыхуэзыгъэсахэм. 
IэнатIи пэрытщ, пшынэри я 
Iэпэгъущ. Сыт хуэдэ Iэ-
щIагъэ зэбгъэгъуэтами, сыт 
хуэдэ IэнатIэ упэрытми, 
пшынэр зэи зэран хъуну-
къым, жыхуэсIэщ, абы псэр 
егъэнщI. 

И нитIым имылъагъуу 
 хъы джэбз тхьэIухуд и анэм 
къишащ зэгуэр - Къэтхъэн 
Анжелэ, Псыхъурей щы-               
щу. Згъэ  тIысри, пшынэ Iэ-          
щIэс лъ   хьащ. Зы макъамэ ез-
гъэ лъагъури къригъэ кIащ, 
пшынэ Iэпэхэр и Iэп-
хъуамбэхэмкIэ къезгъэб-
жащ. «Сэ пшынэ плъыжьт 
сызы хуейр, мыпхуэдэтэ-
къым», - жиIащ абы хэту. Вла-
дикавказт пшынэ къы щыт-
щэхури, сыкъы щIэкI ри асы-
хьэту сыпсэ лъащ фабрикэм 
и уна фэщI Ужегов Тамерлан 
деж. «Иджыпсту конвеерым 
къы хэтхыжауэ пшынэ плъы-
жьыбзэ щыIэщ». Ар езгъэ-
гъэтIылъри, етIуанэ махуэм 
къэсщтэжащ. Хъы джэбз 
цIыкIур етIуанэу къы щы кIуам 
«мис мыпхуэдэ пшынэщ 
сызыхуейр» жиIэри арэзы      
хъуат.  И пшынэ плъыжь да-
хэри иIыгъыу ди блыным 
фIэлъщ иджыпстуи абы и 
сурэтыр. Иджыб лагъэ Псы-
хъурей сыкIуауэ сыхуэзащ гу-
фIэжу, и пшы нэри иIыгъыу. 

ДЦП иIэу зы щIалэ цIыкIу 
Iэзэу пшынэ еуэу зыщригъэ-
сащ ди деж. УФ-м и Прези-
дентым зэфIэкI зиIэ сабий-
хэм папщIэ игъэува сау-
гъэтыр къратауэ щытащ 
абы. ЕкIурэ ещхьу хьэ-
гъуэлIыгъуэ иригъэкIуэ-
кIыф хъуат. Куэд щIакъым а 
щIалэр дунейм зэрехыжрэ, 
ди жагъуэ зэрыхъущи, 
Ахърэт нэху Тхьэм кърит. 

Си деж пшынэ еуэу зы-
щызыгъэсахэм ящыщу Мэ-
шыкъуэ ФатIими къратащ 
Президентым и саугъэтыр. 
Ар иджыпсту налогхэмкIэ 
инспектору мэлажьэ. Си 
гъэсэнхэм я сурэтхэр, гупым 
къыхуагъэфэща щIыхь 
тхылъхэр, гу къызэрытлъа-
та дамыгъэхэр куэду фIэ-
лъщ ди блыным. ЖысIэну-
ращи, дэтхэнэ пшынауэми 
хъыбар щхьэхуэ иIэщ. 

Адыгэ щыпсэу къэралхэм 
яхэткъым «Макъамэ» пшы-
науэ гупым я диск здэ-
щымыIэ. Республикэм хьэ-
щIэу къакIуэхэр къыщIы-
хьэрти къыдэдаIуэрт. Абы-
хэм макъамэхэр зыщIыпIэ 
трагъатхэрт асыхьэту. Хамэ 
къэралхэм ди ныбжьэгъу-
хэр щопсэу. Абыхэм зыгуэр-
хэм хурагъэхьым, зыхура-
гъэхьахэми зэбграгъэ-
кIыурэ, зэIэпаха хъуащ куэ-
дым. Сирием, Иорданием, 

Тыркум дыщыIащ зэкIэ лъ-
хьэужьу тIэу. Гуапэу сигу 
 къинэжащ адыгэхэр куэду 
щыпсэу Къайсэр къалэм 
«Ма къамэ» гупыр дызэ ры-
щыIар, ди лъэпкъэгъухэм 
хьэщIагъэ къызэрыдахар.

- Нэхъ пасэм адыгэ пшы-
нэм макъамэ къызэрыра-
гъэкIыу щытамрэ иджырей 
пшынэ еуэкIэмрэ сытхэм-
кIэ зэщхьэщыкIрэ? 

- Япэм адыгэ пшынэм 
 гъуагъуиплI иIэу щытауэ 
аращ. Иджырей  зэманым 
нотэкIэ пшынэм хуеджэхэр 
апхуэдэ гъуа гъуэкIэ еуэфы-
нукъым. Япэ рей адыгэ 
пшынэжьхэм я макъыр нэ-
гъуэщIт. Псалъэм щхьэкIэ, 
апхуэдэ зы пшы нэрэ 
иджырейрэ зэгъусэу узэ-
деуэну иужь уихьэмэ, зэте-
хуэнукъым. Иджырей адыгэ 
пшынэр узэрыхуейм хуэдэу 
тебухуэ мэхъу. 

- Узэрысабийрэ пшынэр 
уи Iэпэгъущ. Дауэ къы-
щIэбдзат? 

- Сэ езыр-езыру зезгъэ-
сэжащ пшынэ еуэным. Нотэ 
сщIэххэркъым. Къафэ гуэ-
рым и еуэкIэ сыбгъэлъа-
гъукIэ, къызгурIуэнукъым. 
Ауэ абы зэ еуэIауэ зэхэсха-
мэ, асыхьэту си гум изубы-
дэнущ икIи сщыгъупщэжы-
нукъым. СызэрыцIыкIурэ 
апхуэдэщ. Илъэс 13 сыхъуу 
щIэздзащ. Хьэблэм пшынэ 
макъ дэнэ щызэхэсхми, 
сыкIэлъыкIуэрт. Пшына-
уэхэм я пшынэ Iэпэхэм 
 са фIеIусэу джэгу хэм сы -
щы хэтым илъэситху сы-
хъуми арат. 

Пшынэ сиIакъым зы-
къомрэ. Ди анэрат япэ пшы-
нэр къысхуэзыщэхуар, ауэ 
си пшынэ еуэ макъ абы зэи 
зэхихакъым. Зэрэ-тIорэ 
 къасщтэщ, сриджэгу хуэдэу 
сIыгъри, щIалэ цIыкIу джэ-
гум сахыхьэжат. Пшынэр 
къысхуищэхури, илъэс дэ-
мыкIыу, сымаджэ хъури, ду-
нейм ехыжащ. Си анэр Зеу-
щэхэ япхъущ. Зэшыпхъуитху 
хъурти, псори Къулъкъужын 
дэст. Илъэс дэкIа нэужь, ди 
анэ шыпхъухэр къэкIуащ. 
«Ягъэ кIынкъым, уи анэм и 
фэеплъщ, пшынэр IэщIыб 
умыщIу зэгъащIэ», - къыз-
жаIащ. Сэ макъамэхэр гукIэ 
сщIэрт, семыуэ пэтми. Си 
къащтэжи, си еуи зы сщIащ. 
«Согъэджэгу»-м и етIуанэ 
Iыхьэр къизгъэкIат занщIэу. 
Абдежым щыщIэздзэри 
пшынэ сеуэ хъуащ, щы зэ-
пызгъэуаи къэхъуакъым. 
«Къуажэм пшынауэ Iэзэ 
къыдэхъуащ», жаIэу сыкъ-
ра шэкIынтэкъэ! Нэхъ па-
сэхэм хьэгъуэлIыгъуэр зэ-
хэтт жэщибл-махуиблкIэ 
жы хуаIэм хуэдэу. Жэщым 
хьэгъуэлIыгъуэм сыхэтрэ, 
Iуэхур зейм я деж сикIыу 
пщыдджыжьым школым 
сы щыкIуа куэдрэ къысхуи-
хуащ. 

- Пшынэр уи сабий хъуэп-
сапIэу щытащ…

- Пшынэм сыдихьэхыу, ма-
къамэр зыхэсщIэу щытащ 
сызэрыцIыкIурэ. Ауэ шко-
лым сыщеджэм дохутыр 
IэщIагъэм сехъуапсэрт. Хъэ-
лат хужьыр сщыгъыу цIы-
хухэм я узыншагъэм сэ-         

бэп сыхуэхъуу сылэжьэну 
сы хуейт. 

- Уэ зэхэплъхьа макъа-
мэхэм хъыбар яIэ? 

- Япэ дыдэу зэхэслъхьар 
«Къуэдз къафэрщ». Абы 
хъыбар иIэщ. Си къуэш нэ-
хъыжьым къэфэн фIэфIт. 
«Борис фIэкIа къыдэмы-
фэу зы къафэ къысхуэ-
гъуэтамэ арат», жиIэу си гур 
пэщащэрт. Ауэрэ сытехуащ - 
къэзгупсысащ апхуэдэ зы 
къафэ. Си къуэшыр къы-
щыфэм деж сеуэрт, ар уты-
кум зэрикIыжу, зэпызгъэурт 
сэри. «Абы дыкъыдэгъа -
фэ» жаIэми, сахуеуэртэ-
къым, «абы си къуэшращ 
къыдэфэр» жысIэрти. 

«Аушыджэр къафэ» зэ-       
хэс лъ  хьащ, унэгуащэр Ау шы -
джэр щыщти. «Тыжьей къа-
фэ» стхащ, абы си ныбжьэгъу 
щIалэ дэсти. «Па сэрей къа-
фэ», «Хъыджэбз къафэ» жы-
пIэми сиIэщ макъамэхэр. 
Ахэр радиомкIэ къат. 
«Кабардинка»-м сыщы-
лажьэм щыгъуэ, къафэхэм 
сэ езым къэзгупсыса макъа-
мэ щIэзгъэувэу щытащ 
куэдрэ. Макъамэ Театрым и 
унафэщI Бэрэгъун Руслан 
«Кабардинка»-м хэтащ на-
къырапщэу. Макъамэ къэз-
гупсысхэр абы нотэкIэ схуит-
хырт. 

- Макъамэр нотэкIэ умыт-
хмэ, дауэ хъума хъурэ?

- Зэгуэрым нэху сыкъокI 
макъамэ гуэр сигу илъу. 
Сыпсалъэ хъунутэкъым, 
зан щIэу сщыгъупщэжыну-
ти. Пшынэ щIэлътэкъым 
унэм. Жьыуэ  сожэ «Кабар-
динка» ансамблым и хэщIа-
пIэм, сытоуIуэ. «Нэ мэзым 
къэхъуар сыт, щхьэ 
укъэкIуа?», - жеIэ  бжэр къы-
Iузыхым. Сэ сыпсалъэ 
 хъунукъыми, IэпэтэрмэшкIэ 
зыгуэрхэр изогъэлъагъу. 
Сытми, Iузогъэх, сыщIо-
лъадэ, пшынэр къызоп-
хъуатэри, си гум къихьа 
 макъамэм соуэ. Ар зэ пшы-
нэм къизгъэкIа нэужь, зэи 
сщыгъупщэжынутэкъыми, 
«иджы сыпсалъэми зыри 
къэхъунукъым» жесIащ 
 жэуапыншэ сщIам. 

- Сыт пшынэм къиб-
гъэкIыну нэхъ уфIэфIыр? 

- Лъапэрисэ жыхуаIэм 
сеуэр къым, ар Къэбэрдейм-
кIэ щыIэу щытакъым. Си 
гъэ сэнхэми яжызоIэ: «Лъа-
пэрисэм фыхуеймэ зевгъа-
сэ, ауэ Къуэдзым сигъэ-
щIащ жывмыIэ». Ислъэмей, 
удж сеуэну сфIэфIщ, гъэ-
сэнхэр зэбгъэуэни мащIэ-
къым - адыгэм убзэрабзэ 
лIэужьыгъуэ куэд диIэщ. 

- Унагъуэм и гугъу къыт-
хуэп щIын?

- Унэгуащэр дохутырщ.  
ХъыджэбзитIыр юристщ. 
Нэхъыжьыр полицэм и пол-
ковникщ, республикэм 
щIыхь зиIэ и юристщ, адво-
кату мэлажьэ. НэхъыщIэр 
медицинэми  хуеджат, ауэ 
ирилэжьакъым, юрист 
IэщIагъэр фIэфI дыдэщ. 
Пхъурылъ ху хэми сагъэгу-
фIэ. 

- Тхьэм уигъэпсэу! 

Епсэлъар
ГУГЪУЭТ Заремэщ. 

Къэбэрдей-Балъкъэрым мэлы жьы-
хьым и 26-м IуэхущIапIэ 78-м щатхынущ 
Хэку зауэшхуэм теухуа «ТекIуэныгъэм и 
диктант» урысейпсо тхыдэ диктантыр. 
Ар теухуауэ щытынущ Ленинград къа -
лэр щхьэхуит къызэращIыжрэ илъэс 80 
зэрырикъум, СССР-м и гъунапкъэхэм 
совет зауэлIхэр зэрикIам, зэуапIэм щыIа 
тхакIуэхэм ящыщу зи юбилейхэм, нэ-
гъуэщIхэми. Iуэхур мы гъэм еханэу къы-
зэрагъэпэщ.

ЗАУЭЛI щIыхьым и къалэу къалъыта 
Налшык къалэр къапщтэмэ, Бэрбэч Хь. и 
цIэр зезыхьэ КъБКъУ-м, КIуэкIуэ Валерэ и 
цIэр зезыхьэ КъБКъАУ-м, ГъуазджэхэмкIэ 
Кавказ Ищхъэрэ къэрал институтым, Уры-
сей МВД-м Краснодар щиIэ универси-
тетым и къудамэу Кавказ Ищхъэрэм щы-
Iэм, Мэлбахъуэ Тимборэ и цIэр зезыхьэ 
КъБР-м и Лъэпкъ къэрал библиотекэм, 
 Налшык къалэм и гимназие №1, №29-
хэм, курыт еджапIэхэу №7, 9, 14, 25, 26, 33-
хэм. «ТекIуэныгъэм и диктантыр» Евро-
пэм и бгы нэхъ лъагэ дыдэм - Iуащхьэма-
хуэ - щатхынущ. 

Къэбэрдей-Балъкъэрым и цIыхухэр да-
пщэщи жыджэру хэтщ хэкум, дзэм, 
тхыдэм, теухуа зэхыхьэхэм. Иджыри ап-
хуэдэу зэрекIуэкIынум шэч хэлъкъым. 

«Урысей зэкъуэт» партым и Къэбэрдей-
Балъкъэр къудамэм и гъэзэщIакIуэ ко-
митетым и унафэщI, «Историческая па-
мять» парт проектым и жылагъуэ сове-
тым и щIыпIэ къудамэм и унафэщI Пара-

филов Дмитрий зэрыжиIэмкIэ, Iуэхум 
хэтынущ «Урысей зэкъуэт» политикэ пар-
тым и депутатхэмрэ республикэ уна фэщI-
хэмрэ. 

Iуэхур зи жэрдэмхэм я дэIэпыкъуэгъущ 
Урысей тхыдэ зэгухьэныгъэр, Урысей дзэ-
тхыдэ зэгухьэныгъэр, «Волонтёры По-
беды» зэщIэхъееныгъэр, министерствэ-
хэмрэ IуэхущIапIэ щхьэхуэхэмрэ, уней, 
къэрал, жылагъуэ IуэхущIапIэхэр.

Къэралыр къапщтэмэ, «ТекIуэныгъэм и 
диктантыр» IуэхущIапIэ мин 26-м щат-
хынущ. Абы щыщу 200-р дуней псом и 
къэрал 58-м къыщызэрагъэпэщащ. Iуэху-
щIапIэ 1 минрэ  щитIрэ къызэрагъэпэ -
щащ УФ-м ШынагъуэншагъэмкIэ и ми-
нистерствэм, МЧС-м, Урысей гвардием, 
МВД-м. КъыжыIапхъэщ, гъэ къэс Iуэхум 
хэтхэм я бжыгъэм къызэрыхэхъуэр, абы 
зэрызиубгъур. «ТекIуэныгъэм и диктан-
тыр» бзитхукIэ (инджылызыбзэкIэ, фран-
джыбзэкIэ, хьэрыпыбзэкIэ, китаибзэкIэ, 
испаныбзэкIэ) зэрадзэкIынущ.

Тхыдэ диктантыр зэуэ щатхынущ кхъухь-
лъэтапIэхэм, мафIэгухэм, гъущI гъуэгу 
 вокзалхэм, заповедникхэм, музейхэм, 
кос модромхэм. КъищынэмыщIауэ, дик-
тантыр зэпэIэщIэу щатх хъунущ диктант-
победы.рф сайтым и «Тестхэр» Iыхьэм. 

Iуэхум теухуа пощт маркэхэр къыда-
гъэкIынущ икIи ахэр япэу щагъэлъэгъуэ-
нущ Москва, ТекIуэныгъэм и музейм. Дик-
тантым теухуа пощт маркхэм Iуэхум нэ-
хъри зригъэубгъунущ. 

ТЕКIУЖЬ  Заретэ.

Къэбэрдей-Балъкъэрым ЩэнхабзэмкIэ и министерствэр, КъБР-м и Журналистхэм я 
зэ гухьэныгъэр, «КъБР-Медиа» къэрал кIэзонэ IуэхущIапIэр, «Заман», «Адыгэ псалъэ», 
«Кабардино-Балкарская правда», «Горянка», «Советская молодёжь» газетхэм, «Iуащ-
хьэмахуэ», «Литературная Кабардино-Балкария», «Минги Тау», «Нур», «Нюр», «Солныш-
ко» журналхэм я редакцэхэр, «Къэбэрдей-Балъкъэр» ВТК-р, «КъБР-Инфо» хъыбарегъа-
щIэ агентствэр, «Эльбрус» тхылъ тедзапIэр яхуогузавэ «Заман» газетым и корректор 
Кучмезовэ Маринэ Малик и пхъум абы и адэ Кучмезов Малик Таммот и къуэр дунейм 
зэрехыжам къыхэкIыу. 

Къэбэрдей-Балъкъэ-
рым и щIыналъэхэм я 
ад министрацэхэм мэ-
къу мэш-промышленнэ 
комплексымкIэ щыIэ уп-
равленэхэм иджыблагъэ 
къызэратамкIэ, гъат-
хасэр гектар мин 28,5-м 
нобэкIэ щрагъэ кIуэ-
кIащ. Абы щыщу гектар 
мини 9-м щIигъум - хьэр, 
гектар мини 4-м - нар-
тыхур, гектар мини 2,4-м 
- жуныгур (лён), гектар 
мини 2,5-м - джэшхъу-
рейр.

АПХУЭДЭУИ, вэнсэн лэ-
жьыгъэхэм хыхьэу, гуэ-
дзыр, сэхураныр, горчи-
цэр, соер, зэнтхъыр, кIэр-
тIофыр, Iэщым ира-
гъэшхын къэкIыгъэ 
щхъуан тIэхэр хасэ. Псори 
зэ хэту гъатхасэм гектар 
мин 211-м щIигъу мы гъэм 
хухахынущ. 

Бжьыхьэсэм, гектар 
мин 65-м, щIыгъэпшэрхэр 
къанэ щымыIэу щIа-
лъхьащ. Иджыпсту мэкъу-
мэшыщIэхэм хьэ сэхэр 
ягъэкъабзэ, ежьужь хэр 
щIапщIыкI. 

ХЬЭЩЫКЪУЕЙ Олег.

ЩIэныгъэлI, къулыкъущIэ, усакIуэ

КъБР-ми, Кавказ Ищхъэрэ 
феде ральнэ округми, Уры-
сейми, Европэми къыща-        
цIы ху. Флористикэм, фи-
тоэкологием, фитоценоло-
гием, фитосозологием, 
лъэпкъ ботаникэм, щIыуэпс 
хуитыныгъэм, егъэджэ-
ныгъэ политикэм теухуауэ 
щIэныгъэ лэжьыгъэ 400-м 
щIигъу къыдигъэкIащ. Къи-
щынэмыщIауэ, ботаникэм-
кIэ, экологиемкIэ, биоре-
сурсхэмкIэ, экономикэмкIэ 
щIэныгъэхэм я канди дат 
куэд игъэхьэзыращ Щхьэ-
гъэпсом. Абы илъэс къэс 
къызэрегъэпэщ икIи ире-
гъэкIуэкI щIыналъэ, уры-
сейпсо, дунейпсо щIэны-
гъэ зэIущIэхэр. Ахэр 
къызэрехъу лIэм и щыхьэту 
къы щIэ кIынщ   къы хуагъэ-
фэща щIыхь, фIыщIэ тхылъ 
бжыгъэншэхэмрэ медаль 
зэмылIэужьыгъуэ хэмрэ. 

ЩIэныгъэлI, къулыкъущIэ 
Щхьэгъэпсо Сэфарбий уси 
етх. Абы и эко-усэхэр теу-
хуащ КъБР-м и Тхылъ 
плъыжьым ихуа, кIуэ ды жы-
пэным нэса псэущхьэхэм-
рэ къэкIыгъэхэмрэ. Ар топ-
сэлъыхь къэнар хъума 
зэрыхъуным, абыхэм я бжы-
гъэр гъэбэгъуэжыным къы-
хуреджэ, я хущхъуэгъуэм 
ущегъэгъуазэ. 

Ар зыдэлэжьахэмрэ и 
нэIэм щIэту щIэныгъэлI хъу-
ахэмрэ къызэ рыхуэар эзым-
рэ фIыщIэ къызэрыхуа-
щIым рэ и щыхьэтщ Щхьэ-
гъэп сом хужаIэ псалъэ гуа-
пэхэр;:

ХьэфIыцIэ Мухьэмэд, 
 ЩIДАА-м и вице-прези-
дент, Къэбэрдей Адыгэ 
Хасэм и тхьэмадэ: «Илъэс 
куэд щIауэ соцIыху Щхьэ-
гъэпсо Сэфарбий. Сэ абы 
КъБКъУ-ми сыщы дэ лэ-
жьащ. Декануи   министруи 
щыщытами, Архив къулы-
къущIапIэм и унафэщIу 
щылэжьами зэ пIэзэрыту, 
зэтету, адыгэлI жыхуаIэм 
хуэдэу щытащ. И псалъэм 
тебгъуэтэжу, адыгэм щхьэ-
кIэ имыщIэн щымыIэу ап-
хуэдэщ. Нэгъабэ тхылъи 8 
къыдигъэкIащ абы, пса-
лъэм папщIэ. Дэтхэнэ зы- 
ри купщIэрэ мы хьэнэкIэ 
гъэнщIауэ, адыгэ щIына-
лъэм къыщыкI удзхэмрэ 
къэкIыгъэхэмрэ теухуауэ. 
Псом хуэмыдэу гуапэ сщы-
хъуат Щхьэгъэпсом усэ ит-
хыу къызэрыщIэкIар. 

АдэкIэ къыхэзгъэщынут 
Сэфарбий ЩIэныгъэхэмкIэ 
Дунейпсо Адыгэ Акаде-
мием щилэжьыр. Къэбэр-
дей-Балъкъэрым Iуэху  
хуэпщIэнымрэ лъэпкъ 
щхьэ хуэм ехьэлIауэ къу-      
лыкъу  зепхьэнымрэ зы-
къым. Лъэпкъ щхьэхуэм и 
Iуэху  зепхьэну куэдкIэ нэхъ 
гу гъущи, Щхьэгъэпсор и 
 къалэнхэм екIурэ-ещхьу 
 зэ рыпэлъэщыр къыхэзгъэ-
щынут. Сыт хуэдиз щIэ-
ныгъэлI  академием хэ  т- 
ми, дэтхэнэми  йо зэгъ, 
щхьэж и Iуэху зыIутым       
щыгъуазэщ, псоми бгъэ-
дыхьэкIэ къахуегъуэт, 
 ЩIДАА-м къыдигъэкI щIэ-

ныгъэ журналри екIуу егъэ-
хьэ зыр. Мис а псом щхьэкIэ 
фIыщIэ лей хуэ фащэщ. 

К ъ и щ ы н э м ы щ I а у э , 
 ЩIДАА-м и президент Къа-
н окъуэ Арсенрэ Щхьэгъэп-
сомрэ зэгурыIуэу, зым ири-
хьэжьэр адрейм ипхъуа-       
тэу зэдолажьэри, дыхуейт              
а лэжьыгъэм и фIыгъэ-       
кIэ адыгэ  академиеми   
лъэпкъми ди Iуэхур кIуэтэ-
ну. Илъэс 70-р куэдкъым зи 
лъэр жан, ищIэнрэ илэ-
жьынрэ зиIэ щIэныгъэлIым 
дежкIи, Щхьэгъэпсом и 
ехъулIэныгъэ куэд иджыри 
дигъэлъагъу, и Iуэхухэр да-
хэу и узыншагъэр быдэу 
тхьэм игъэпсэу». 

Пэрыт Анзор, КъБКъУ-м 
биологиемкIэ и къудамэм  
и унафэщI: «Сэфарбий сэ-
рэ 1989 гъэм дызэрыцIы-
хуащ, химиемрэ биологи-
емкIэ  къудамэм сыщы- 
щIэ тIыс хьам. Абы щыгъуэ 
ар  деканатым  и   унафэщIт. 
Зэры  ху зэ фIэкI кIэ къы зэ-
рыд дэ IэпыкъуамкIэ, къуа-
жэм  къи кIахэм нэхъ за-
щIигъэ къуэну хущIэкъуу 
зэры  щытамкIэ гуапэу сигу 
къи нэжащ Щхьэгъэпсор. 
Ар цIыхугъэшхуэ зэры-
хэлъым и нэщэнэу къызо-
лъытэ. Аспирантурэм сы-
щынэсами езыр декан щы-
хъуам сэ  абы и  къуэдзэу 
 сагъэувати, нэхъ жыджэ-
рыжу дызэ дэ лэ жьащ. 
 КъБР-м щIэныгъэмрэ егъэ-
джэ ныгъэмкIэ и министр 
къулыкъур къы хуа гъэ фэ-
щауэ универси тетым къы-
щыIукIым, езым ипIэкIэ 
 сыкъигъэнащ, жэуаплыны-
гъэ зыпылъ а IэнатIэр 
дзыхь къысхуищIри. Щхьэ-
гъэпсом и ехъулIэныгъэ-
хэмрэ абы пщIэ къы хуа-
щIымрэ сыхьэт бжыгъэ-      
кIэ утепсэлъыхьыфынущ, 
тхылъ псо пхуэтхынущ, ауэ 
сэ къыхэзгъэщыну сы-
зыхуейр егъэджакIуэ Iэзэу, 
щIэныгъэлI лъэщу зэр ы -
щы тырщ, биологие, эколо-
гие щIэныгъэхэм зэфIэкI 
иIэу зэрыхэлIыфIыхьырщ. 
КъищынэмыщIауэ, Сэфар-
бий конференц куэд ире-
гъэкIуэкI, щIалэгъуалэм 
жыджэру ядолажьэ, абы-
хэм зэрадэIэпыкъуным, 
зэригъэкIуэтэным пылъу 
къогъуэгурыкIуэ, гулъытэ 
хэ  ха яхуещI. Нобэми жы-
джэру къытхэтщи, сыхуейщ 
и ныбжь ирикъуну, и уна-
гъуэ дахэм куэдрэ ящ-
хьэщытыну. ФIыкIэ дыщо-
гугъ, нэхъыкIэ мыхъуу ди 
япэ куэдрэ Тхьэм иригъэт». 

ФЫРЭ Анфисэ. 

Губгъуэ 
лэжьыгъэхэм 
йоужьэрэкI

«ТекIуэныгъэм и диктантым» фыхэт

Юбилей

Жэрдэм

«Iуащхьэмахуэ» курортым 
ухуэзышэ гъуэгухэр зыхуей 
хуэгъэзэнымрэ абы къе-
кIуэлIа туристхэм я автомо-
билхэм егъэзыпIэ къахуэ-
гъуэтынымрэ мыхьэнэшхуэ 
яIэщ зыгъэпсэхуакIуэ къа-
кIуэхэм я бжыгъэр нэхъыбэ 
хъунымкIэ. Абы тращIыхь-
ри, иджыблагъэ Iуащхьэма-
хуэ лъапэ къыщызэIуахащ 
машинэ 800 хуэдиз зэуэ 
зэры хуэну гъэувыпIэ.

ИДЖЫ, мы гъэм мэлы жьы-
хьым и 12-м щегъэжьауэ Азау 
губгъуэм илъадэ транспор-
тым и бжыгъэр ягъэмэщIэ-
нущ. Апхуэдэ Iэмал зиIэнур 
хьэщIэщхэм щIэтIысхьэхэм-
рэ къыщIэкIыжхэмрэщ, абы-
хэм я хьэпшыпхэр зыгъэIэ п-
хъуэхэрщ. Ари, а щIыпIэм зэ-

Азау хуейм узэрихьэну хабзэщIэ
рихьам щхьэкIэ япэ дакъикъэ 
30-м щхьэкIэ пщIэ щIатыну-
къым, ауэ, адэкIэ сыхьэтым 
зэрыщIрагъэгъуу сом 500 
къыIахынущ. ЕтIуанэ сыхьэ-
тым къыщыщIэдзауэ зы жэщ-
махуэм къриубыдэу ар сом 
мини 3 хъунущ. 

Апхуэдэу щIащIам щхьэу-
сыгъуэ зыбжанэ иIэщ. Псом 
япэу, Азау хуейм мардэншэу 
илъадэ машинэхэр, абдеж 
щызэтрихьэхэр гъэмэ щIэ-
нырщ, хэт дэнэ деж нэхъ къи-
щтэми, абдеж и машинэр 
 щигъэуву зэрыщыта хабзэм 
къытекIынырщ, туристхэм 
лъэсу нэхъ тыншу къыща кIу-
хьын хуэдэу. Мыдрейуэ, 
«Iуащ хьэмахуэ» курортым и 
автотранспортымрэ абы Iуэ-
хутхьэбзэ къыхуэзыщIэу лэ-
жьы гъэ IуэхукIэ къакIуэ ма-

шинэхэмрэ Азау хуейм ихьэ-
ну хуит зыщI дэфтэрхэр яIэн 
хуейщ. 

Иджы ящIа машинэ гъэу-
выпIэщIэм укъикIыу бгы лъа-
пэм унэсын, абы лыжэкIэ 
укъыщехын щхьэкIэ узыхуеи-
ну Iэмэпсымэхэмрэ щыгъын-
хэмрэ машинэ щхьэхуэхэмкIэ 
лъапэм нэс пщIэншэу на-
гъэсынущ. 

ГъэувыпIэм къыщагъанэ 
ав тотранспортым щхьэкIэ япэ 
дакъикъипщIым хуэзэу зыри 
къыIахынукъым, адэкIэ сы-
хьэ  титI пIалъэм хуэзэу соми 
100, сыхьэтитI - сыхьэтиплIым 
къриубыдэу - сом 200, сыхьэ-
типлIым къыщыщIэдзауэ 
жэщ-махуэкIэ ирагъэтынумэ - 
сом 300 ятын хуей хъунущ. 

ХЬЭЩЫКЪУЕЙ  Олег.

Ди республикэми, къэралми, нэгъуэщI хэ-
кухэми щыцIэрыIуэ футболист Хьэпэ Заур и 
ныбжьыр мы гъэм илъэс 60 ирокъу. 

АР 1964 гъэм Налшык къыщалъхуащ. Фут-
болым щыхыхьари ди  къалащхьэм дэт сабий 
спорт школырщ. ФIыуэ зыцIыхухэми езыми 
зэрыжаIэжымкIэ, гъуащхьэтет хъуну игу къи-
гъэкIыххэртэкъым. Я командэм я гъуэр зы-
хъумэр махуэ гуэрым щыIэтэкъыми, Заур нэхъ 
лъагэт адрейхэм  нэхъри, абы дэувэн хуей 
 хъуащ. А къалэным  хъарзынэу зэрыпэлъэщам 
къыхэкIкIэ, тренерхэр абы щыгуфIыкIри, 
 гъуэм зэпымыууэ дэ тыну дзыхь къыхуащIащ. 
Хьэпэм зэрыжиIэжымкIэ, и насып къикIри, 
 гъуащхьэтет цIэ  рыIуэхэу, совет къэралыгъуэм 
зи цIэр щы Iуахэу Беляев Владимиррэ Алды-
шев Ана толэрэ и гъэсакIуэ хъуащ. Алыхьым 
къыбгъэдилъхьа зэфIэкIым иужькIэ ахэрщ зи 
фIыщIэу Заур къилъытэр утыкушхуэм зэри-
хьамрэ и ехъулIэныгъэхэмрэ.

Дзэ къулыкъу къалэныр игъэзэщIэну, ар 
1982 гъэм Дон Iус Ростов къалэм яшащ. Зы-
хэхуар спортсменхэм я ротэрти, и зэфIэкIым 
щыгъуазэхэм СКА футбол командэм хагъэ-
хьащ. Налшык къигъэзэжа иужь, СССР-м 
футболымкIэ и етIуанэ лигэм абы щыгъуэ 
щыджэгу ди «Спартак»-м къащтащ. А зэма-
ным хиубыда дэщIакIуэхэм фIы дыдэу ящIэж 
Хьэпэм къигъэлъэгъуа зэфIэкI лъагэр. Сэри 
си нэгу щIэкIащи, адрейхэми хуэдэу, куэдрэ 
сигу къызогъэкIыж. Урысей чемпионатым и   
зы лъэхъэнэм топ 16 фIэкIа хьэрхуэрэгъухэм 
Хьэпэм и гъуэм къыщыхудамыгъэкIыфаи 
 къэхъуащ. КъэщIэжыгъуейщ абы ипэкIэ 
апхуэдэ къэхъуауэ. Дауи, аращ Заур 1987 гъэм 
Мэзкуу и «Спартак» цIэрыIуэм и гъэсакIуэ, 
футболист цIэрыIуэу щыта Бесков Константин 
щIригъэблэгъар. А зэманым гугъут абы я  
 гъуащхьэтет пашэ, СССР-м и командэ къы-
хэхами хэта, ди къэралым и чемпион куэдрэ 
хъуа Дасаев Ренатрэ абы хуэдэу Iэзэ Черчесов 
Станиславрэ зэпхъуэкIыу ищхьэ щытыпIэр 
зылъыбгъэсыныр. Абы къыхэкIыу, ар бэ- 
джэнду иратащ япэ лигэм щыджэгуа Ярос-
лавль и «Шинник»-м. ИужькIэ, Тбилиси и 
 «Динамо» командэм и гъэсакIуэ Кипиани 
 Давид къыщIэлъэIури, Грузием  яшащ. Мыбыи 
гъуащхьэтет нэхъыщхьэ ущыхъуныр щIа-
лэщIэм дежкIэ тынштэкъым. Сыту жыпIэмэ, 
куэд щIауэ ехъулIэныгъэ иIэу бжьыпэр бы-     
дэу иIыгът Габелие Отар. Абы щыгъуэ Тбилиси  
и командэм Европэм и Ку бокыр къихьати, и 
футболистхэм я цIэр ину Iуат, я  гъуащ  хьэтетыр 
япэ иту.

Мыбдеж гуапэу си гум къинэжа зы Iуэху-           
гъуэ сыкъытеувыIэнут. Ар 1989 гъэм фокIа-
дэм и 9-рщ къыщыхъуар. СССР-м и чемпиона-
тым щыцIэрыIуэ Мэзкуу и «Спартак»-мрэ 
фIыуэ слъагъу, сызыдэщI Тбилиси и «Ди-
намо»-мрэ ди къэралым и «Лужники» ста  -
дион нэхъыщхьэм я зи чэзу зэIущIэр щызэ-
хэтащ. Си насып къикIри, абы срихьэлIа хъуат. 
Дызэрыгушхуэ Iэпщэ Александр хэту «Ди-
намо»-р «Спартак»-м и деж щыджэгуу 1:0-у 
текIуэу, СССР-м и чемпион щыхъуа 1964 гъэ 
лъандэрэ хухэгъэщIатэкъым а махуэм къы- 
 пэ щIэтахэр. Тхыдэм къызэрыхэщыжымкIэ,      
ди хэкуэгъу щIалэр абы щыгъуэ жыджэру   
джэгуат, щэнейрэ хьэрхуэрэгъухэм я гъуэм 
топ дигъэкIыфынуи щытащ. Ауэ абы и фIы-
щIэ хэлъщ футболист цIэрыIуэ Метревели 
Славэ къыхэжаныкIыу, Тбилиси и командэм 
текIуэныгъэ къызэрихьам.

ГъэщIэгъуэнракъэ мы махуэми, илъэс 25-рэ 
дэкIауэ, а бжыгъэ дыдэмкIэ хьэщIэхэр хэ-
гъэрейхэм ятекIуащ. Абы щыгъуэ зыми шэч 
къытрихьэртэкъым «Спартак»-р зэрытекIуэ-
нум. Германием и «Карл Цейс» командэр хи-
гъащIэу, Европэм и Кубокыр къихьагъащIэу, 
нэхъри цIэрыIуэ хъуа Тбилиси и «Динамо»-м 
футболист зэфIэкI лъагэ зиIэу зыкъэзыгъэ-
лъэгъуахэм ящыщу хэтыжыр Габелие Отар и 
закъуэт. Адрейхэр псори щIалэгъуалэт. 
Иджыпсту хуэдэу сощIэж, джэгугъуэ нэу-
жьым Хьэпэмрэ Габелиерэ зым и Iэр ад-           
рейм  и дамащхьэм телъу, зэхуэгуапэу джэ-
гупIэ губгъуэм зэрикIыжар. Зауррэ сэрэ куэд 
щIауэ хъарзынэу дызэрыцIыхурти, сыбгъэ-
дыхьэри сехъуэхъуауэ щытащ. 

«Дэнэ укъыздикIар?» - жиIэу къы щы зэуп-
щIым, жэуап естыжащ абы фIэкIа Iуэху си-
мыIэу, зыхэт командэм сыдэщIыну сызэ -          
ры кIуар. Ар абы хуабжьу игъэщIэгъуат икIи 
 гуапэ щыхъуауэ щытащ. Си гущхьэ къэмы -             
кIауэ, фIыуэ слъагъу командэм срагъусэу, 
футболист цIэрыIуэу щыта, абы щыгъуэ я 
 гъэсакIуэ Кипиани Давид сыбгъэдэсу я ав- 
т обусымкIэ стадионым сыкъыIуашыжауэ 
 щытащ. Футболыр, Тбилиси и «Динамо» 
 командэр икъукIэ фIыуэ зылъагъу сэ 

Дызэрыпагэ гъуащхьэтет

 щIа лэщIэм дежкIэ ар гухэхъуэт икIи зыщы-
гъэгъупщэжыгъуейт. Абы и мызакъуэу, 
 Хьэ пэм пщIэ лей къыхуащIу щымытамэ, 
апхуэдэ гулъытэ къыслъысын дэнэ къэна, 
футболистхэми я автобусми гъунэгъуу сыб-
гъэ дагъэхьэнутэкъым, апхуэдизкIэ ткIийуэ 
яхъумэрти.

Хьэпэ Заур 1990 гъэм, «Иберия»-м хэту, Гру-
зием и чемпион хъуну хунэсащ, ауэ нэхъ гу-
хэхъуэу дигу къэдгъэкIыжрейр Владикавказ        
и «Алания» командэм, илъэсибгъукIэ ехъулIэ-
ныгъэ лъагэхэр къыщигъэлъэгъуам, хэту Уры-
сейм пашэныгъэр къыщыщахьа 1995 илъ э-
сырщ. Абы къищынэмыщIауэ, 2000 - 2001 лъэ-
хъэнэм, Мэзкуу и «Локомотив»-м щыджэгуу, 
ди къэралым и Кубокыр къэзыхьахэм яхэ-     
тащ. ИтIанэ, дызэрыгушхуэхэм ящыщщ ди 
адыгэ щIалэ бжьыфIэр 1993, 1994, 1995 гъэхэм 
Урысейм и футболист нэхъ Iэзэ 33-м зэрыхаб-
жар. 1994 гъэм ар Урысейм и гъуащхьэтет нэ-
хъыфIу къилъытащ «Спорт-Экспресс» газе-
тым.

ИтIанэ, журналист куэдми гулъытэ хэха 
 хуа щIащ, дуней псом цIэрыIуэ щыхъуа футбо -
лист мымащIи яфIэтелъыджэу тепсэлъы-
хьащ Хьэпэ Заур и зэфIэкIым. Псом хуэмыдэу, 
Европэм и Кубокым щIэбэну, Германием и 
Дортмунд къалэм и «Боруссие» командэм 
«Алание»-р щыдэджэгуам, гъущIыбжэ хагъэу-
вам хуэдэу, ди адыгэ щIалэм и гъуэр зэри-
хъумам икIи джэгугъуитIми увыIэгъуэ имыIэу 
къытегуплIа нэмыцэхэм зы топ фIэкIа къы-
зэрыхудамыгъэкIыфам куэдрэ и гугъу ящIащ. 

Сигу къэзгъэкIыжынут Заур дэслъэгъуа 
мыпхуэдэ Iуэхугъуи. Налшык и «Спартак»-м 
щыджэгуа Биджиев Хьэсэнбий и гъусэу ар 
щIэх-щIэхыурэ накIэлъыкIуэрт школым 
къыщыдеджа, университетым курсэгъу къы-
щыс хуэхъуа и ныбжьэгъухэм. ФIыуэ ялъагъу    
я ныбжьэгъур гъуащхьэтет нэхъыщхьэу СССР-
м и командэ къыхэхамрэ Мэзкуу и «Спартак»-
мрэ зэрыщамыгъэувымкIэ мыарэзыуэ хъу-
щIэрт щIалэхэр. Черчесовми, Дасаевми, ад-
рейхэми нэхърэ Заур нэхъ лъэщу щыжаIэм, 
абыхэм я псалъэр зэпиудри,  яхуидауэ щыта-
къым. «Ахэр зэфIэкI лъагэ  зиIэ гъуащхьэтет-
хэщ икIи цIыхугъэ дахэ зыхэлъщ, фа-
темыпсэлъыхь» - зэрыжиIауэ щытар иджып-
стуи си тхьэкIумэм итщ. Футболым дихьэх 
куэд зэрыщыгъуазэщи, гъуащхьэтетхэм ма-
щIэщ яхэтыр зи гур зэхуэкъабзэ.

Хьэпэ Заур футболым щиIа ехъулIэныгъэ 
псомрэ къэзылъхуахэм, и унагъуэм, и цIы-
хугъэм убгъуауэ утетхыхьмэ, ди газетым и зы 
къыдэкIыгъуэ игъэнщIынри хэлъщ. Армырми 
псалъэ гуапэ куэд хужаIэ, ди щIыналъэгъу 
куэд ирогушхуэри, дэри къытлъысу, ди гумрэ 
ди псэмрэ къабгъэдэкIыу дохъуэхъу и щхьэ-
гъусэ Терезэ, и къуэмрэ и пхъумрэ хуэузын-
шэу, гуныкъуэгъуэ имыщIэу иджыри илъэс 
куэд къыхупищэну. Ноби и лэжьыгъэр футбо-
лым епхащи, и ехъулIэныгъэхэмкIэ цIыхухэр 
игъэгуфIэну ди гуапэщ. 

ШАФИЙ  Аслъэн.

«Дунейм гъащIэ щыIэхукIэ 
цIыхум къищIэнур зырикIщ абы 
зэи къыхуэмыщIэнум елъы-               
тауэ», - жиIэгъащ еджагъэшхуэ 
гуэ рым. ГъэщIэгъуэнращи, щIэ-
ны гъэм нэхъ зиужьыху ар зэ ры-
пэжыр нэхъ куууэ къыбгуроIуэ.

ИУЖЬ илъэсхэм хуабжьу зиуб-
гъуащ дыгъэ системэм и щIыбкIэ 
щыIэ вагъуэхэм егъэщIылIа пла-
нетэхэр (экзопланетэ жыхуаIэхэр) 
къэхутэным теухуа лэжьыгъэм. 
 Нэхъапэм ахэр щыIэххэу я гугъа-
къым, ахэр гъуэз защIэу (мис а ди 
Юпитерым е Нептуным хуэдэхэу) 
зэхэт къэхъугъэу къалъытэрт.  
Иджы ягъэбелджылащ апхуэдэхэм 
зи щхьэфэр быдэхэри, уеблэмэ 
псы кIи, хьэуакIи къулейхэри зэра-
хэтыр.

Мыбдежым къыщагъэсэбэп 
 хьэршым ит телескоп лъэщхэр.  Япэ 
экзопланетэр 1991 гъэм къагъуэ-
тауэ щытащ. Мы зэманым ири-
хьэлIэу апхуэдэхэр мин зыбжанэм 

НэгъуэщI  дунейхэр
нызэрыхьэсащ. Дауи, нэхъ зыхущIэ-
къур ди ЩIым ещхь дунейхэр къэ-
хутэнырщ. Абы и мыхьэнэр зыхуэ-
дизым утемыпсэлъыхьми гуры-
Iуэгъуэщ. Еджагъэшхуэ цIэрыIуэ 
Циолковскэм зэрыжиIащи, цIыхум 
и лъэр нэгъуэщI планетэхэм нэ-
сынущ, ахэр псэупIэ ящIынущ. 
Иджыпстуи дызытет дунейр яфIэ-
зэвыIуэ хъуащ. Ди гъунэгъу Мар-
сым лъэтэну загъэхьэзыр, ар зы-
хуей хуэгъэзэным зэманышхуэ те-
кIуэдэну пэтми. Ауэ ущыпсэуну 
 къезэгъ нэгъуэщI планетэхэр зэ-
рыщыIэнури  хьэкъыу япхыкIащ. 
Пэжу, зэкIэ апхуэдэхэу къахутар 
 мащIэ дыдэщ. Языныкъуэхэри жы-
жьащэщи,  псалъэм и хьэтыркIэ, 
нэхум и псынщIагъкIэ (зы секун-

дым километр мин 300!) укIуэми 
унэ сыфынукъым илъэс мини 2-рэ 
300-кIэ. ЕтIуанэрауэ, килограмм 70 
 къэ зышэч цIыхум абы килограмм 
 270-рэ щихьэлъагъынущи, къыщы-
хуэ кIухьынукъым. Ещанэрауэ, ра-
диацэ гуащIэм ущиукIынущ.

ХХI лIэщIыгъуэм и пэщIэдзэм 
еджагъэшхуэхэм гугъапIэшхуэхэр 
ирахьэлIат Скорпион вагъуэбэм 
хыхьэ Глизе вагъуэм. Абы и ещанэ 
планетэр ди ЩIым сыткIи ещхьт: 
хьэуаи псыи щыIэт, дыгъэми пэ-
гъунэгъут - зэрыпэжыжьэр нэхум и 
псынщIагъымкIэ илъэс 23-кIэт. 
АрщхьэкIэ ар ди планетэм нэхърэ 
хуэди 3,5-м щIигъукIэ нэхъ хьэлъэу 
къыщIэкIащ.

Куэд тражыIыхьащ Проксимэ 

 Центаврэ вагъуэм и етIуанэ пла не-          
тэм. Ар ЩIым нэхърэ зэрынэхъ ин                
щы Iэкъым икIи нэхъ пэгъунэгъущ 
къэдгъэсэбэп бжэкIэмкIэ дэ лъыр 
илъэси 4 гъуэгущ, ику иту и тем-
пературэри зэрыхъур градус 30-щ.

2018 гъэ лъандэрэ хьэршым що-
лажьэ Te SS телескопыр. Абы экзо-
планетэ мини 5-м нэс къихута-     
кIэщ. Языныкъуэхэр къапщытащ, 
адрейхэр ядж. Зэрыхуагъэфащэм-
кIэ, а Iэмэпсымэм ЩIым ещхь ду-
нейуэ 500 хуэдиз къызэIуихыфы-
нущ. Еджа гъэшхуэхэм къалъытэ 
абыхэм ящыщ гуэрхэм ущыпсэу-
фыну. Планетэ 500-м ныщы зэ-
рыхьэскIэ узы хэдэн бгъуэтынущ.

Куэд щIоупщIэ: къэпхутэкIэ сыт и 
мыхьэнэ умыкIуэфынумэ? Ауэ ари 
зэлъытар зэманырщ. Уздэлъэтэн 
щыIэмэ, цIыхухэм къагупсысыфы-
нущ абы зэрынэсыну Iэмал. Ари 
жыжьэжкъым.

ГъэщIэгъуэнщ

А тIур зэIыхьлыщ. Хэбгъэзыхьмэ, бзэ 
щIэныгъэлI бэлыхьу ущытын хуейкъым я 
 къуэпсыр зыуэ зэрыщытыр къэпхутэн па-
пщIэ: зыр псэм, адрейр гум я дежкIэ щхьэ-
пэщ. Уегупсыс зэрыхъу нумкIэ, си ныбжьэ-
гъуфI къуажэ ефэндым зэ рыжиIэщи, япэр 
ды зэкIуэлIэжыну «дуней пэжым» шэчыншэу 
щыдиIэн хуейщ, етIуанэр дызыхэт гъащIэм 
щыдиIэпэгъущ. Сэ сызэреплъымкIэ я кум 
зэхуакушхуэ дэлъкъым: фIы  псори икIэм- 
икIэжым псапэм хуокIуэж, ар сыт хуэдэ 
щIыкIэкIэ блэжьми.

ЗЭГУЭР щIакхъуэ къэсщэхуну ди гунэгъу 
тыкуэ ным сыщIыхьат. Къызитащ, ауэ ахъшэ 
сIихын идакъым. Сыт щхьэкIэ? Къы зэ-
рыщIэкIамкIэ, зы щIалэ гуэрым сом мини 5 
къыхуигъэнащ «лIыжь-фызы жь хэм, сабий-
хэм, нэхъ хуэмыщIауэ уэ къэплъытэхэм щIа- 
к хъуэ, IэфIыкIэ, псы хуэдэхэр ет къыщIэкIыху-
кIэ» къыжриIэри. Сэ «лIыжь-фызыжьхэм» 
сахиу быдэрт.

- Хэт а ахъырзэманыр?- сыщIэупщIащ сэ.
- Ар хуейкъым зигъэIуну, - жэуап къызиты-

жащ. - Жыжьэ ежьэ машинэ исщи, къэсыжа 
иужь къиублауэ къилэжьам къыхехри, ахъшэ 
къегъанэ.

Си гуапэ хъуащ, зэуи сигу къэкIыжащ блэ-      
кIа лIэщIыгъуэм и кIэухым къызжаIэжауэ 
щытар. Абы щыгъуэм диныр хуит хъужати, ди 
къуажэхэм  мэжджытхэр щаухуэрт. Бахъсэн е 
Бахъсэнёнкэ, сытми, зы щIыпIэ апхуэдэ ухуэ-
ныгъэм и деж къы щыувыIащ автомашинэ 
хьэлъэ блэжыр. Зи блынхэр дращIейр тхьэ- 
елъэIупIэу зэрыщытыр къызэрищIэу, сом «500 
(а зэманым ар ахъшэшхуэт!) къаритащ: «Си 
цIэкIэ хэфлъхьэ», - къажриIэри. И цIэ-унэцIэр 
яригъэтхын идакъым! «Ар зытхынум сыкъе-
лъагъу, сыт лейуэ зыщIэзгъэIунур»,- къаж-
риIэри ежьэжащ.

ИтIанэщ сыщегупысар апхуэдэ е абы еб-
гъэщхь  хъун щапхъэ куэд махуэ къэс дызэры-
рихьэлIэм. Десэжащи къытфIэмыIуэхужу 
аращ. 

Сэ лэжьапIэ сокIуэ Налшык и 19-нэ маршрут-
кэмкIэ. Зэгуэр гу лъызотэ ар зезыгъакIуэ щIа-
лэм къэувыIэпIэхэм къыщитIысхьэ сабийхэм 
ахъшэ яIимыхыу. ЯпэщIыкIэ и цIыхухэу си гу-
гъащ, арщхьэкIэ, езы ныбжьыщIэхэми ар зэ-
рагъэщIагъуэр  щыс лъагъум, зэрыапхуэмыдэр 
къэсщIащ. Зэман дэкIауэ аргуэрыжьым сыщ-
рихьэлIэм, къызгуры Iуащ  псапэ зэрищIэр.

Зы цIыхубз къитIысхьащ. Ауэрэ дыкъыз-
дэкIуэм, шэч ищIри, щIэупщIащ: «Мыр еб-
гъуанэракъэ?» «ЕпщыкIубгъуанэщ»-ириты-
жащ жэуап. «Абы щы гъуэм сыщыуащ, къэу -
вы IэпIэм и деж сигъэкI»,- зыхуигъэзащ шо-
фёрым. «Уи ахъшэр къэщтэж» - къыхуеший 
жьгъейр модрейм. ЦIыхубзым идэркъым: 
«Ягъэ кIынкъым. Къуаншэр сэращ». «Уэ 
 укъуан шэкъым, ущыуауэ аркъудейщ. Сэ си 
 гъуэгу сы текIакъым, сызэбгъэжьакъым. «Уи 
гъуэ гупщIэр зылъысын хуейр уздэкIуэм унэзы-
гъэсынурщ», -  къыгурегъаIуэ цIыхухъум. ФIы-
щIэшхуэ къыхуищIри, цIыхубз гъуэщар икIы-
жащ.

Мыхьэнэншэ хуэдэщ, ауэ сыту гуапэ апхуэдэ 
 псалъэмакъ зэхэпхыну. Уи гукъыдэжым зеIэт.

Псапэмрэ гуапэмрэ ятеухуа псалъэмакъыр 
 къы щезгъажьэкIэ нэгъуэщI зыи къэзгъанэ хъу-
нукъым. Зыкъом тражыIыхьащ жьэрымэ 
гъэуным. Ар мыпсапэу къыщIэкIыжащи (ди -
ны ры  лажьэхэм нэхъ ящIэнщ), зыми дауэгъу 
сы хуэ хъункъым, ауэ сызрихьэлIар фхуэ сIу тэ-
жынщ. Налшык и «Искож» хьэблэм жьэрымэ 
къыщыхурахьэкIат дунейм  ехыжам. Уэзджынэр 
къэзууати, бжэр Iуахмэ, гъу нэгъу урыс 
хъыджэбз цIыкIур щытщ: «Къысхуэвгъэгъу, сэ 
сощIэ си деж лэкъум нызэрыфхьар, ауэ сэ 
сыщIэсакъым, папи мами щыIэкъым». И 
Iыхьэр ихьыжыну къэкIуат! Дауи, иратащ, 
IэфIыкIэхэри щIыгъуу. Мис аращ. Хэбгъэ-
зыхьмэ, жьэрымэр нэхъ дызэкъуэзыгъэувэ 
 хъуащ. Гуапагъэщ.

Апхуэдэ дыдэщ гъэмахуэхэм деж къурIэ-
наджэхэр  щащIкIэ къалэ пщIантIэхэм дагъэу-
вэ квасылъэ хэри. Балигъхэм я гугъу тщIын-
къым, сыт хуэдиз  сабийм я псыхуэлIэ ира-
гъэкIрэ? Ар псапэкъэ? Мыпсапэми, гуапэщ.

Сэ фхуэсIуэтахэм хуэдэ щапхъэхэр щэрэ 
минрэщ. Зи гугъу фхуэсщIахэри лIыхъужь гуэр-
хэу щыткъым, атIэ, урыс тхакIуэшхуэ Чехов Ан-
тон и IэдакъэщIэкIхэм хэтхэм ещхьыр къабзэу, 
цIыху къызэ рыгуэкI дыдэхэщ, батэр зыгъэшхэ-
къым. Ауэ сыт хуэдиз хуабагъэ яп кърыт. 
ФIышхуи фIы цIыкIуи щы Iэкъым, щы Iэр фIы 
къудейщ.

Алыхьым  и  нэфI зыщыхуа Мухьэмэд бегъым-
барым жиIэгъащ: «ФIы зыщIэми фыдэIэпы-
къу, Iей зыщIэми фыдэIэпыкъу». ЯгъэщIэ-
гъуащ: «Бегъымбар лъапIэ! ФIы зыщIэм ды - 
дэ Iэпыкъун зэрыхуейр гурыIуэгъуэщ, ауэ Iей 
зы щIэм сыткIэ дызэрыдэIэпыкъунур? «Мис а 
Iейр зыхинын папщIэ», - къаритыжащ жэуап.

ФIымрэ Iеймрэ щызыпэщIэт мы дунейм гуа-
пагъэ зыхэлъ сыт хуэдэ Iуэхури псапэ пэлъы-
тэщ.

Псапэмрэ
гуапэмрэ

Теплъэгъуэхэр

Шэшэным и Iэтащхьэ 
Кадыров Рамзан жэрдэмкIэ 
ерыщщ. Иджы дыдэ абы 
къыхилъхьащ аргуэру зы: 
республикэм щып сэухэм ты-
куэнхэм я щIы хуэу къате-
хуар мылъку зыбгъэдэлъ-
хэм хуапшы ны жыну. Къыв-
гурыIуэн папщIэ: СССР-р 
лъэлъэжу цIыхухэр къулей-
сыз щы хъуа зэманым щэ-
хуакIуэхэм хьэпшыпхэр (нэ-
хъыбэ дыдэу ерыскъы хэкI-
хэр) къэунэхуа уней  тыкуэн 
цIыкIухэм «къэ кIуэну ахъ-
шэкIэ» щIыхуэу къыIахыу 
хуежьащи, а  хабзэр иджыри 
йокIуэкI. Нэхъыбэжщ а 
щIыхуэхэр зыхуэмытыжхэр. 
Аращи, Кадыровым жеIэ 
хуэ къулейхэр мы Iуэхум 
 хэ Iэбэн хуейуэ. Езыр хьэ-
зырщ къегъэщIылIа хьэб-
лэхэм щыпсэухэм защIи-
гъэкъуэну. ЯфIэфI-яфIэ-
мыфI ми, абы и жэрдэмыр 
даIыгъыну къы щIэкIынущ: 
уна  фэ щIым пэрыуэ хабзэ-
къым…

АБЫ дэ дигу къигъэкIыжащ 
банк Iуэхутхьэбзэхэр цIыху-
хэм егъэлеяуэ къатехьэлъэ 
зэрыхъуар. ИтIани, щIыхуэу 
къащтэм кIэрыхуркъым. Уры-
сейм щапшы ныжын хуейщ 
сом трил лионхэр. ЩIыхуэм 
щIигъэнахэм ящыщщ цIы-
хухэм яIэрыхьэ хэхъуэхэр 
щынэхъ мащIэ Кавказ Ищ-
хъэрэр. ХэкIыпIэхэр къалъы-
хъуэ. Ахэр щыIэщ. Псалъэм и 
хьэ тыркIэ муслъымэн ахъшэ 
зэIэпыхыкIэр.

Нэгъабэ Урысейм и щIына-
лъи 4-м - Шэшэным, Дагъыс-
тэным, Тэтэрым, Баш кирием - 
щагъэунэхун щIа дзащ ду-
нейм «ислъам банкингыу» 
къы щацIыху а ахъ шэ зэIэпы-
хыкIэр. Къе зэгъыу къалъы-
тэмэ, ар  къыщагъэсэбэпынущ 
мус лъы мэнхэр куэду щып- 
сэу нэгъуэщI щIыналъэхэми. 
Ауэ сыт ар езыр зищIысыр? 
ЗытещIыхьари сыт? 

НаIуэу зэрыщытщи, бан-
кым къеIыпха ахъшэр еп-
тыжын хуейщ къыпхуигъэува 
пIалъэм утемыкIыу - абы 
 къилъытэркъым а ахъшэр 
сэбэп къыпхуэхъуу къэбгъэ сэ-
бэпами, къыумыгъэ сэ бэ па-
ми, ула жьэми, умы ла жьэми. 
ЩIыхуэр птыжыну уи къару 
дэмыхуэми,  къоплъынукъым: 
къуэды, пеня зэмылIэужьы-
гъуэхэмкIэ ущIигъэнэнущ. 
Ислъа мым ар гуэныхьышхуэу 
къелъытэ. ЩIыхуэр и чэзум 
пхуэ мыпшыныжмэ, уи мылъ-
кур пщэуэ птыж  хъунущ икIи 
къуэдыи нэ гъуэщIи къыпт-
ралъхьэнукъым.

Урысейм СтатистикэмкIэ и 
къэрал комитетым къы зэ ри-
тамкIэ, Кавказ Ищхъэрэ ок-
ругым псори зэхэту цIыху 

ГущIэгъур и лъабжьэу

 мелуани 10,2-рэ щопсэу. 
Абыхэм ящыщу мелуани 
 6,2-м хуэдизыр муслъы мэнщ. 
Мухьэмэд бегъымба рым и 
Iумэтхэм процентыр ядэр-
къым, а щхьэусыгъуэм къы-
хэкIыу банк Iуэхутхьэбзэхэр 
ялъэIэсыркъым. Уеб лэмэ хьэ-
рычэтыщI лэжьыгъэм пэрыт-
хэри аращ - ахэр хуейкъым я 
диным къемы зэгъыу ахъшэ 
зыIэрагъэхьэну.

АтIэ, ахъшэ зытхэмрэ къе- 
Iы зыххэмрэ сыт хуэдэ щIы-
кIэм тету зэрызэ дэлэ жьэнур? 
Ахэр нэхъыбэу зытещIыхьауэ 
щытынур лIэу жьы гъуитIырщ. 
Япэр: зэращIылIа зэгу ры-
Iуэныгъэр и лъабжьэу инвес-
торым ахъшэр ирет Iуэхухэр 
зезыгъэкIуэнум,  я  диным 
 хуит ищI IэнатIэхэм хилъхьэн 
папщIэ (фадэхэкIхэр, тутын 
зы гъэхьэзырхэри зыщэхэри 
зрагъэкIуалIэркъым). ЕтIуа-
нэр: зэращIылIа сату зэгу-
рыIуэныгъэм къыщагъэ лъа-
гъуэ хьэпшыпыр щIы   ным 
 тригъэкIуэдар, ахъ шэу трилъ-
хьэ ри зыхуэдизыр. Апхуэдэ 
щэ  кIэр шэрихьэтым къозэгъ.

Дауи, мыпхуэдэ ахъшэ зэ-
IэпыхыкIэм псом япэу зи сэ-
бэп хэлъынур процент те-
мылъу щIыхуэ къэзыщтэ-
нухэрщ. Хъарзынэкъэ атIэ 
щхьэ щумытыкIыу, нэгъуэщI 
гуэри темылъу пIалъэкIэ зэ-
пыудауэ ар птыжыныр? Арщ-
хьэкIэ ахъшэшхуэ зе зы гъа-
кIуэхэри хилъафэркъым: бан-
кым, псалъэм и хьэтыркIэ, 
фэтэр къищэхуу нэхъ лъапIэу 
ищэж хъунущ, ари едэ ислъа-
мым.

Мыпхуэдэ зэхущытыкIэ-хэр 
зыкъом щIауэ къокIуэкI. ИкIи 
къэдгъэлъэгъуа щIыналъэ-
хэм я закъуэкъым ап хуэдэу 
щыщызэдэлажьэр. Ин гушми 
Къэрэшей-Шэрджэсми, мис 
а Дагъыстэнми, муслъымэн 
ахъшэ зэ IэпыхыкIэхэм тету 
Iуэхутхьэбзэхэр ящIэу щы- 
хуе жьащ. Сыт ди гъу  нэгъу-

хэмкIэ дыщIеплъэ кIы нури? 
Къэбэрдей -Ба лъкъэрми 
щыIэщ и  уасэм процент 
щхьэщыптыкIын хуэ мейуэ 
хьэпшып къыпхуау-
тIыпщыным и хабзэр. Ауэ 
апхуэдэ Iуэхутхьэбзэ къып-
хуащIэныр зэлъытар а 
хьэпшыпым  иIэ щIэуп щIэрщ. 
Нэхъ игъэкIыгъуейхэр къуаты-
нущ, я уасэхэр пIалъэкIэ зэ-
пыудауэ птыжыну. Къэтщтэн-
щи, зэры жьы щIэ машинэр. 
АрщхьэкIэ зи уасэхэр щIэх-
щIэхыурэ дэ кIуей хьэпшыпхэм 
я деж ап хуэдэ щызекIуэр-
къым. Ап хуэдэм Iууахэр арэзы 
къыддэхъунщ.

Мыпхуэдэу ущIэмыуп-
щIэнкIи Iэмал иIэкъым: сыт 
атIэ «ислъам банкинг»-р 
иджы ягу къыщIэкIыжар? Ди 
дежкIэ ар щIэ щхьэкIэ, абы 
куэд щIауэ тетщ муслъы -     
мэн къэралхэр. ЖыпIэну ири-
къунщ абыхэм щы зэращIы-
лIа сату зэгу ры Iуэныгъэхэм я 
процент 70-р шэрихьэт хаб-
зэхэм зэ рытетыр. Псори зэ-
хэту доллар триллиони 3-м 
щIигъу мы IэнатIэм ща гъэ-
кIэра хъуэ.

Псори зи Iэужьыр США-р зи 
унафэщI «КъухьэпIэ зэ къуэ-
тым» зихуэдэ щымыIэу къы-
дищIылI санкцэ гу щIэ гъун-
шэхэм яужькIэ урысей эко-
номикэм къэгъэзэж имыIэу 
КъуэкIыпIэмкIэ зэ рызи гъа-
зэрщ. Зи гугъу тщIы ахъшэ зэ-
IэпыхыкIэр Урысейм къы-
хуэщ хьэпэнущ Къуэ  кIыпIэ 
 Гъунэгъум, Перс псы дэ-
жыпIэм, Азие Ку рытымрэ Ип-
щэ-Къуэ кIы пIэмрэ я къэрал-
хэм ядригъэкIуэкI финанс 
Iуэхухэм зригъэубгъун па-
пщIэ. Аращ ди къэралым и 
щIыналъиплIым щрагъэ-
кIуэкI гъэу нэ хуныгъэм апхуэ-
диз мыхьэнэ щIиIэр. 

ИпэкIэ зэрыжытIащи, къай-
хъулIэмэ, зрагъэубгъунущ. 
Пэжу, зэкIэ абы теухуауэ зэ-
хэт хыр мащIэщ.

Дызэкъуэту
Музыкэ къэрал театрым 

щекIуэкIащ «Хрустальные 
звёздочки-2024» фести-          
валь-зэпеуэм и щIыналъэ 
Iыхьэр. Сабийхэм ар къы-
хузэрагъэпэщащ Суд прис-
тавхэм я федеральнэ къу-
лыкъущIапIэм.

ЗЭПЕУЭР къызэзыгъэпэ-
щахэм зэрыжаIамкIэ, дэт-
хэнэ зы сабийми Iэмал иIащ 
абы и зэфIэкIрэ къарурэ ще-
плъыжыну. Ар къыхэзылъхьа-
хэм я къалэн нэхъыщхьэр 
ныбжьыщIэхэм я зэфIэкIхэр 
къагъэнэIуэнырщ, апхуэдэ-
хэм зрагъэужьынырщ. 

КъБР-м и Iэтащхьэ КIуэкIуэ 
Казбек и унафэкIэ ди щIына-

лъэм Белгород областым 
щыщу кърагъэблэгъа сабий-
хэр фестиваль-зэпеуэм ира-
гъэплъащ.

Концертыр ягъэдэхащ 
«Шагъдий», «Эдельвейс» са-
бий къэфакIуэ ансамблхэм, 
«Хрустальные звёздоч ки-  
 2023» фестиваль-зэпеуэм 
щы текIуа Къазий Дамиррэ 
Къуршэ Арианнэрэ.

ЦIыкIухэр зэпеуащ къэфэн-
кIэ, уэрэд жыIэнкIэ, актёр Iэ-
загъкIэ. Фестивалым хэта 
цIыху 18-м я нэхъыщIэр илъэ-
ситху ныбжьым ит Теувэжы-
къуэ Сафиет. КъэпщытакIуэ 
гупым хэтхэм текIуахэр къы-
хахыным теухуа я лэжьыгъэр 
тынштэкъым, куэдым уди-

хьэхыу зэрызыкъагъэлъэ-
гъуам къыхэкIыу.

Ауэ нэхъ зэфIэкI зиIэхэр 
къыхахын хуейтэкъэ?! Актёр 
Iэзагъэр нэхъ далъэгъуауэ 
къалъытащ Баший Мадинэрэ 
Селиванов Кириллрэ. Къэ-
факIуэхэм я пашэ хъуащ Ма-
говэ Энолэ, Хъарзынэ Ис-
лъам, Шэрхъ Рианнэ, Уэсмэн 
Алим. УэрэджыIакIуэхэм къа-
хэжаныкIащ Уэлджыр Ми-
ланэрэ Теувэжыкъуэ Сафи-
ерэ. Фестиваль-зэпеуэм хэта 
псоми щIыхь тхылъхэмрэ 
сау гъэтхэмрэ иратащ. ТекIуа-
хэм фестивалым и саугъэт 
щхьэхуэхэмкIэ яхуэупсащ.

БЖЬЫХЬЭ Розэ..

Хамэ къэралхэм куэду зы плъы-
хьакIуэ кIуэуэ щыта ди цIыхухэм 
иджы нэхъ къыхах хъуащ Урысей 
Федерацэм и зыгъэпсэхупIэхэр. 
Iуэхур дунейпсо политикэ щытыкIэм 
елъытауэ щытми, Урысейм исхэм я 
гукъыдэжыр къэзыIэтыр «Кавказ. 
РФ» компаниерщ. Абы проект 
зэмылIэужьыгъуэхэр къегупсыс 
икIи гъащIэм хепщэ, ди къэралым 
зыгъэпсэхупIэхэм зыщаужьын, ди 
ныбжьэгъу къэралхэм къикIыу нэ-
хъыбэ къакIуэу хъун папщIэ. 

ПСАЛЪЭМ къыдэкIуэу жыпIэмэ, 
иджыблагъэ Белоруссием и туропе-
раторхэр Кавказ Ищхъэрэ феде-
ральнэ щIыналъэм щыIащ икIи 
зэтраухуащ дяпэкIэ я цIыхухэм Кав-
каз Ищхъэрэм и щIыпIэ дахэхэр 
 хуагъэлъэгъуэну, ди хэгъэгум къа-
гъакIуэу зыщрагъэплъыхьыну. 

Къапщтэмэ, КИФЩI-м и дэтхэнэ 
щIыналъэми езым иIэжщ зэры-
гушхуэ, зыплъыхьакIуэхэм ягу ирихь 
щIыпIэ хэхахэр. «Кавказ. РФ»-м 
къызэригъэпэщри, туроператорхэр 
щыIащ Къэбэрдей-Балъкъэрым. 
 «Iуащхьэмахуэ» зыгъэпсэхупIэр хуа-
бжьу ягу ирихьащ хьэщIэхэм, ахэр 
«Leaprus» хьэщIэщым нэс ратракхэм-
кIэ драшеящ.

«Лыжэ гъуэгухэр къызыхуэтыншэщ, 
егъэлеяуэ дахэщ икIи лъэщщ. Къэ-
жыхьыгъуэ пIалъэр мыбы зэры-
щыкIыхьым къыхэкIыу, къэкIуэну зи 
нэ къикIыр куэдщ, дяпэкIэ си ныб-

жьэгъухэми цIыхугъэхэми яхуэз-
гъэлъэгъуэнущ», - жиIащ Чурэ Иван. 
Ар а махуэм кIапсэ гъуэгукIэ бгым 
дэкIуейри, лыжэкIэ къехыжащ. 

АдэкIэ Дагъыстэным щыIащ хьэ-
щIэхэр, удэзыхьэх куэд щалъэгъуащ 
а щIыналъэми, иджыблагъэ Минскрэ 
Мэхъэчкъалэрэ я зэхуакум кхъухь-
лъатэ зэрытрагъэувэм щыгуфIыкIащ. 
«Белавиа» авиакомпанием мэлы-
жьыхьым и кIэм лэжьэн щIидзэ -  
нущ. ХьэщIэхэм зэрыхуагъэфэщам-
кIэ, Дагъыстэным махуи 7 - 8-кIэ 
укъа   кIуэмэ, узэплъыни щыпщIэни 
бгъуэ тынущ.

«Дагъыстэныр хуабжьу сигу ири-
хьащ. Ди гъуэгугъэлъагъуэу щыта 
Гюльшан уи гъусэмэ, мы хэгъэгур 
фIыуэ умылъагъункIэ Iэмал иIэкъым. 
Абы Дербент и хъыбарыр зыкIэ дахэу 
къыджиIэжащи, зэи тщыгъупщэну-
къым. Апхуэдэуи дагъыстэнхэм я 
шыфэлIыфэр зыхуэдэр зыхыдигъэ-
щIащ. Экскурсоводу лажьэ бзылъху-
гъэм зэрыгупу и унагъуэ дригъэбла-
гъэри, дигъэхьэщIащ. ЩIыналъэми 
абы щыпсэухэми я угъурлагъыр абы 
къигъэлъэгъуащ», - жеIэ Витебск 
щылажьэ турфирмэм и лIыкIуэ Мер-
новэ Инессэ. 

Белоруссием къикIахэм ягу дыхьа-
хэм ящыщщ Осетие Ищхъэрэ - Ала-
ниери. Владикавказ и теплъэ дахэр, 
экскурсоводхэм я цIыхуфIагъыр, 
шхыну хузэблахар куэдрэ ягу къы-
зэринэжынур жаIащ туризм IэнатIэм 
пэрытхэм.

ХьэщIэхэм зыщрагъэплъыхьащ 
мэж джытхэмкIэ бей Шэшэн Рес-
публикэми. «Ди программэм мэж-
джытхэм, члисэхэм, къулъшырыфхэм 
- дин зэмылIэужьыгъуэхэр зезыхьэ 
лъэпкъхэм я тхьэелъэIупIэхэм - да-
шэн хуейуэ зэрыхэтар гъэщIэгъуэнт. 
Абы псэкIэ нэхъ къулей, акъылкIэ 
нэхъ жан уещI», - жиIащ Брест къикIа 
Пашедо Олег.

Ингушым щихьам IэщIагъэлIхэр 
ирагъэблэгъащ ИР-м и къалащхьэ 
Магас икIи абы я лэжьэгъухэм щахуэ-
защ. Iуэхур жыжьэ ямыхьу ингуш-
хэмрэ Белоруссием къикIа туропера-
торхэмрэ зэгурыIуэныгъэхэр зэра-
щIылIащ. 

АдэкIэ хьэщIэхэр щыIащ Ставро-
поль крайм, Къэрэшей-Шэрджэсым. 
Зы тхьэмахуэм къриубыдэу туризм 
 IэнатIэм пэрытхэм щIыналъэ къэс и 
турист программэр зрагъэцIыхуащ, 
щIыпIэ дахэхэр зрагъэлъэгъуащ, 
 гъуэгухэр зэрагъэщIащ. Къалэ-
курорт хэу КавМинВодхэмрэ Псыхуа-
бэрэ я бгылъэ щIыпIэхэмрэ къалэ 
зыплъыхьыпIэхэмрэ зыщагъэгъуэ-
защ. Ахэр щыIащ «Провал» щIы-   
щIагъ гуэлым, «Цветник» паркым, 
метр 998-рэ зи лъагагъ Мэшыкъуэ 
бгым дэкIащ. Я нэгу зыщиужьащ 
Кисловодск къалэм, ЕсэнтIыгу. Дэни 
ягу щрихьауэ къыхагъэщащ щIына-
лъэхэм я Iэнэм и берычэтагъымрэ я 
шхынхэр зэрыIэфIымрэ. 

«Си лэжьэгъу зыбжанэми хуэдэу, 
илъэс зыкъом ипэ сэри сыщыIауэ 

щытащ Кавказ Ищхъэрэм и къа-
лэхэм. Иджы хуабжьу си гуапэ хъуащ 
абыхэм зэрызахъуэжар, зэрыза-
ужьар, къалэхэри зыгъэпсэхупIэхэри 
зэрефIэкIуам гу лъумытэнкIэ Iэмал 
иIэкъым. Ди жагъуэ зэрыхъущи, 
нобэкIэ Белоруссием къикI мафIэгу-
хэр Краснодар крайм нэсщ къыз-
дэкIуэр. Абы къыхэкIыу, зыплъы-
хьакIуэхэр Краснодар къыфIэкIыу, 
Кавказ Ищхъэрэм и щIыпIэ дахэ 
 къомым къэсыфыркъым», - жиIащ 
Пашедо Олег. 

Могилев щыIэ турагентствэм и 
унафэщI Карпенкэ Еленэ къыхилъ-
хьащ, къалэ зэхуакухэм туристхэр 
 къезышэкI автобусхэр трагъэувэн 
зэрыхуейр. «Кавказыр зрагъэцIыхун 
папщIэ кхъухьлъатэхэмрэ мафIэгу-
хэмрэ нэмыщI, автобусхэри тегъэу-
вэн хуейщ. Белоруссием къикIхэм 
Кавказ Ищхъэрэ федеральнэ щIына-
лъэр зрагъэцIыхунымкIэ ар Iэма-
лыфIт», - жиIащ Еленэ. 

Туроператорхэм къыхалъхьащ щIа-
лэгъуалэм щхьэкIэ тур щхьэхуэхэр 
къызэгъэпэщын хуейуэ, ахэр нэ-
хъыбэрэ Кавказым къэкIуэн, 
щыпсэухэр зрагъэцIыхун, я щIыпIэ 
телъыджэхэр зрагъэлъагъун хуэдэу. 
Апхуэдэуи, Кавказ Ищхъэрэм и ма-
хуэхэр Белоруссием щегъэкIуэкIын 
зэрыхуейр, макъамэ фестивалхэр 
къызэрызэгъэпэщыпхъэр къыхагъэ-
щащ. 

НЭЩIЭПЫДЖЭ  Замирэ.

Кавказ  Ищхъэрэм  и  зыплъыхьыпIэхэм  заубгъу

Зэныбжьэгъугъэм и дамыгъэ

Хэку лъагъуныгъэм теухуащ уэрэдхэр

Ярославль щекIуэкIащ 
лъэпкъ гъуазджэхэмкIэ 
«Ритмы Кавказа» IV лъэп-
къыбэ фестивалыр. 

IУЭХУ дахэр къызэригъэпэ-
щащ Ярославль щIыналъэм 
лъэпкъ зэпыщIэныгъэхэм зе-
гъэужьынымкIэ щыIэ «Со-
дру жество народов Яросла-
вии» жылагъуэ зэгухьэны-
гъэмрэ Ярославль къалэм и 
мэриемрэ. 

Зэхыхьэм хэтащ лъэпкъ 
зэмылIэужьыгъуэхэм ящыщ 
артисти 150-м щIигъу. Фести-
валым къафэм, уэрэд 
жыIэным, актёр Iэзагъэм 
щаIэ зэфIэкIхэр, я лъэпкъ 
фащэхэм я дахагъэр, я хаб-
зэм щыщ щагъэлъэгъуащ 
адыгэхэм, ермэлыхэм, азер-
байджанхэм, осетинхэм, шэ-
шэнхэм, ингушхэм, нэгъуэщI 
лъэпкъхэми. 

Ярославль мэрием жыла-
гъуэм ядэлэжьэнымкIэ и къу-
дамэм и унафэщI Коврай-
ский Андрей зэрыжиIамкIэ, 
хабзэ дахэ хъуауэ, «Ритмы 
Кавказа» фестивалыр гъэ 
къэс къызэрагъэпэщ. Ар 
лъэпкъ зэныбжьэгъугъэм, 
зэгурыIуэныгъэм я зэхы хьэ-
шхуэщ. Ярославль къалэм 
лъэпкъ зэмылIэужьыгъуэ 

куэд щопсэури, ахэр зэры-
щIэным, зэрылъытэным мы-
хьэнэшхуэ иIэщ.

Фестивалым ирагъэблэ-
гъащ дунейпсо, урысейпсо 
зэпеуэхэм я лауреат «Шагъ-
дий» цIыхубэ къэфакIуэ ан-
самблыр. Илъэ ситху ныб-
жьым щыщIэдзауэ гупым и 
къэфакIуэ ныбжьыщIи 162-
рэ хэтащ абы.

- Зэхыхьэм республикэм и 
лIыкIуэу дыхэтыну дызэрыра-
гъэблэгъар дэркIэ пщIэш-
хуэщ икIи гуапэщ, - жиIащ 
гупым и художественнэ 
унафэщI Унэжокъуэ Заремэ. 
- Апхуэдэ зэхыхьэхэм гупыр 
дыхэтыну тфIэфI дыдэщ. 

Фестивалыр ди щIалэгъуалэ-
ми гукъинэж ящыхъуащ. Зэ-
маныр мытыншми, лъэпкъ-
хэм, цIыхухэм я зэхуаку пщIэ, 
зэныбжьэгъугъэ зэрыдэлъыр 
гуапэщ!

Ансамблым Ярославль сы-
хьэтитIрэ ныкъуэкIэ концерт 
щитащ. Абыхэм ягъэ лъэ-
гъуащ куэд щIауэ ягъэзащIэ, 
фIыуэ ялъэгъуа къафэхэри 
иджы дыдэ ягъэувахэри.

«Шагъдий» ансамблыр мы 
махуэхэм Москва щыIэщ, 
гупыр къызэрызэрагъэпэщрэ 
илъэсипщI зэрырикъуар зэ-
рагъэлъапIэ концертхэм абы 
щыпащэу. 

ТЕКIУЖЬ  Заретэ.

Къэбэрдей-Балъкъэрым футболымкIэ и зи чэзу гъэма-
хуэ чемпионатыр гуп нэхъыщхьэм щызэхаублащ. ЗэкIэ, 
щIадза къудейщи, я зэфIэкIым утепсэлъыхьыныр, пэублэ 
зэIущIэхэм къагъэлъэгъуам тегъэчыныхьауэ укъытеу-
выIэныр пасэщ. Бжьыхьэ лъэхъэнэрщ псори къэзыгъэ-
лъэ гъуэнур. 

ЧЕМПИОНАТЫМ пашэныгъэр къыщыхьыным гуп 14 
щIэбэнынущ. ГъэщIэгъуэнращи, абыхэм ящыщу 11-р къуа-
жэхэм я командэщ, къалэхэм ейр 3 мэхъу - Налшык и   
«Спартак-Д»-р, «Тэрчыр», «Шэджэмыр». Джылахъстэней-
дэсхэр я япэ зэIущIэм бжыгъэшхуэкIэ щытекIуащ. Топ нэ-
хъыбэ дыдэ щыдагъэкIар Псынэдахэ и «Родник»-мрэ Зеи-
къуэ и «Шагъдиймрэ» я зэIущIэрщ - зеикъуэдэсхэр 8:0-у ха-
гъэщIащ. Дызэрыщыгъуазэщи, мы командитIри республи-
кэм и щIымахуэ чемпионат кIуам щыпашэхэм ящыщу 
щытащ. Пэжщ, иужькIэ «Шагъдийр» «Урожайнэм» 4:1-уэ 
текIуэжащи, зэкIэ ебланэ увыпIэм щытщ. Апхуэдэу, къыхэ-
гъэщыпхъэщ Алътуд къуажэм и «Искра» командэм и 
текIуэныгъэр. Сыту жыпIэмэ, мыри нэхъ лъэрызехьэхэм 
ящыщщ, шэч хэлъкъым увыпIэ лъагэм зэрыщIэбэнынур. 
«Шэрэджым» зэрытекIуа 6:0 бжыгъэри абы щыхьэт тохъуэ. 

Сыт щыгъуи джэгукIэ дахэ къэзыгъэлъагъуэу, зэфIэкI 
 лъагэ зиIэу щытахэу Тырныауз, Бахъсэн, Прохладнэ, Нал-
шык къалэхэм я командэ куэд зэхьэзэхуэм зэрыхэмытыжыр 
ди гуапэ хъуркъым, дауи. Абы и щхьэусыгъуэр зыгъэджэгуу 
щыта IуэхущIапIэхэр зэрыщымыIэжым къыхэкIыу, зыхуэны-
къуэ мылъкур мащIэми, апхуэдизи ябгъэдэмылъу арагъэ-
нущ. Шэч хэмылъу, ди республикэ футболым дежкIэ, ар 
хэщIыныгъэ цIыкIукъым. Абы къыхэкIыуи, мы спорт лIэужьы-
гъуэм дихьэххэми я бжыгъэр кIуэ пэтми нэхъ мащIэ мэхъу.

Командэхэм хэти тIэу джэгуащ, зэ фIэкIа мыджэгуахэри 
яхэтщ. Щыгъуазэ фыхуэтщIынщ пэублэ зэIущIэхэм къари-
кIуа бжыгъэхэм: япэ джэгугъуэ - «Ислъэмей» (Ислъэмей) - 
«Лашынкъей» (Лашынкъей) - 2:1, «ЛогоВАЗ» (Бабугент) - 
«Малкэ» (Малкэ) - 3:7, «Искра» (Алътуд) - «Шэрэдж» (Шэрэдж) 
- 6:0, «Родник» (Псынэдахэ) - «Шагъдий» (Зеикъуэ) - 8:0, «Уро-
жайное» (Урожайнэ) - «Псыгуэнсу» (Псыгуэнсу) - 1:1, «Акъ-
бащ» (Акъбащ Ищхъэрэ) - «Шэрджэс» (Шэджэм) - 1:1; етI-
уанэ джэгугъуэ - «Шэрэдж»  - «ЛогоВАЗ»  - 0:1, «Акъбащ»  - 
«Ислъэмей»  - 0:2, «Шагъдий»  - «Урожайное»  - 4:1, «Малкэ»  
- «Спартак-Д»  - 3:0,  «Шэрджэс»  - «Тэрч»  - 1:5.

КъыкIэлъыкIуэну зэIущIэхэр зыгъэпсэхугъуэ, гуфIэгъуэ 
махуэхэм зэхэтынущ.

ШАФИЙ  Аслъэн.

Гъуэгу махуэ,
гъэмахуэ чемпионат! Урысей гвардием и управленэу КъБР-м щыIэм  и лэ жьа-

кIуэхэу дзэ Iуэху хэхам хэтхэм зыхащIащ республикэм щы-
псэу ныбжьыщIэхэм я гуапагъэрэ ахэр зэрыдаIыгъымрэ.

НАЛШЫК къалэм и школ №8-м щеджэхэм къулыкъу зыщIэхэм 
письмохэр хуатхащ фIыщIэ псалъэхэр, псэууэ икIи узыншэу я 
унэхэм мыгувэу къагъэзэжыну зэрыщыгугъыр, абыхэм зэра-
пэплъэр иту. Сабийхэм абыхэм хуагъэхьахэр сурэт гъэщIэ-
гъуэнхэмкIэ ягъэдэхащ.  

«Дэ фIыщIэшхуэ яхудощI школым и унафэщIхэмрэ 
еджакIуэхэмрэ, дызэрагъэгушхуэм папщIэ. Фи псалъэ, Iуэху 
 гуапэхэр ди дежкIэ тыгъэ нэхъ лъапIэ дыдэщ»,- жиIащ Урысей 
гвардием и управленэу КъБР-м щыIэм и лэжьакIуэ, полицэм и 
капитан П. СулътIан.  

БАХЪСЭН  Ланэ.

Мэлыжьыхьым 14-м Налшык къалэ щекIуэкIащ стIо-
лыщхьэ теннисымкIэ «КъэкIуэнум хуач лъэбакъуэ -          
КИФЩI» зэпеуэм хэтынухэр къыщыхах зэхьэзэхуэ. Илъэс 
14-м ит щIалэ цIыкIухэмрэ хъыджэбз цIыкIухэмрэ я зэпе-
уэр ирагъэхьэлIащ хьэрычэтыщIэ, меценат Къардэн Ва-
лерэ къыщалъхуа махуэм. 

КъБР-м ТеннисымкIэ и федерацэм и президент Клим Ан-
дрей зэпеуэр къыщызэIуихым жиIащ Къардэн Валерэ ди 
республикэм стIолыщхьэ теннисым зыщиужьыным 
хэлъхьэныгъэшхуэ зэрыхуищIам къыхэкIыу, мы зэхьэзэхуэр 
абы и махуэшхуэм зэрырагъэхьэлIар. 

Зэхьэзэхуэм цIыху 37-рэ хэтащ. Жэз медалыр къахьащ Ха-
чуевэ С., Клюй В., дыжьыныр - Бозий Д., Оганесян Э. сымэ. 
Хромов А., Архипцов А. дыщэр зыIэрагъэхьащ. Ахэр псори 
щIыхь тхылъхэмрэ медалхэмкIэ, Къардэным яхуигъэхьэзыра 
саугъэтхэмкIэ ягъэлъэпIащ. ЦIыкIухэм тыгъэхэр иратыжащ 
КъБР-м ТеннисымкIэ и федерацэм и президент Клим Ан-
дрейрэ Олимп джэгухэм дыжьын медаль къыщызыхьа, 

ШколакIуэхэм  я  письмохэр

Налшык къалэм и «Гладиатор» спорт комплексым иджыблагъэ 
щекIуэкIащ Кавказ Ищхъэрэм самбэмкIэ пашэныгъэр къыщыхьыным 
хуэунэтIа зэхьэзэхуэ. ЩIалэхэри хъыджэбзхэри зэхэту абы щызэпе-
уащ КИФЩI-м и бэнакIуэ 250-рэ, я ныбжькIэ илъэс 12 - 14-хэм итхэр. 

КЪЭБЭРДЕЙ-Балъкъэрым и гъэсэнхэм ящыщу я хьэлъагъ елъытауэ 
зыхэта гупхэм япэ увыпIэхэр къыщахьащ Бобровэ Адэрэ (кг 65-рэ) Къу-
дей Беслъэнрэ (кг 50). Жылау Мухьэмэдрэ (кг 38-рэ) Дэжыг Кемранрэ 
(кг 54-рэ) етIуанэ хъуащ. Черновэ Дарье (кг 65-рэ), Къумыкъу Ренат (кг 
38-рэ), Ташу Рэмэзан (кг 38-рэ), Къарэмызэ Арсен сымэ ещанэ увыпIэр 
яубыдащ. 

Командэм и тренерхэр ПшынащIэ Мурат, Новиковэ Антонинэ, 
 Къарэмышэ СулътIан, Рахманов Валерэ, Ким Руслан, Соблыр Рустам, 
Хъумар Мурат сымэщ.

Мыдрейуэ, зэхьэзэхуэм къыщыхэжаныкIахэм Iэмал ягъуэтащ Урысейм 
самбэмкIэ пашэныгъэр къыщыхьыным хуэунэтIауэ мы гъэм екIуэкIыну 
зэпеуэм. 

АЛБЭРДЫКЪУЭ  Iэмин.

Къэралпсо зэпеуэм хэтынухэр

спортым щIыхь зиIэ и мастер Джэду Iэниуаррэ. 
Зэпеуэм пашэ щыхъуахэр хэтынущ накъыгъэм и 2 - 5 махуэ-

хэм Тегенекли щекIуэкIыну «КъэкIуэнум хуач лъэбакъуэ -              
КИФЩI» зэхьэзэхуэм. 

IЭПЩЭ  ФатIимэ.

ДэнэкIи бжьыпэр щызыубыда технологиещIэхэм гъа-
щIэм и лъэныкъуэ псоми зэхъуэкIыныгъэшхуэхэр 
 халъхьэ зэпытщ. Хьэпшыпхэм я нэхъ инхэм къыщыщIэ-
дзауэ нэхъ цIыкIу дыдэхэмкIэ иухыжу, зыкъомрэ 
мэлажьэ, ауэ я пIалъэр йокIри, хыфIадзэн хуей мэхъу. 

АХЭР пхъэнкIийм е кIэрыхубжьэрыхухэм яхэплъхьэу 
хыфIэбдзэным зэраныгъэ къыдэкIуэнущ. Псалъэм папщIэ, 
ди къалащхьэр къэтщтэнщи, «Экологистика» IуэхущIапIэм 
и нэIэм щIэт контейнерхэм куэдым иралъхьэ светодиод 
лампIхэр, джынасу термометрхэр, токкIэ лажьэ хьэпшыпхэр 
(шейнычхэр, лыхьэжхэр, пхъэщхьэмыщхьэпсыр къызэры-
щIахухэр, хадэхэкIхэр зэраупщIатэхэр, етухэр, щхьэцыр 
зэрагъэгъущхэр), машинэхэм къыщIахыж покрышкэ те-
хъухьахэр н. къ. Иужьрейхэр удз гъэгъа хэсапIэу языны-
къуэхэм къагъэсэбэп икIи ахэр щыфлъагъунущ фэтэр куэ-
ду зэхэт унэхэм я бжэIупэхэм, куэбжэпэхэм. АрщхьэкIэ, 
ахэри зэгуэр Iуахыжри, зыри къызыщымыщIа хьэфэ 
шинэхэр а контейнер дыдэхэм яхьын хуей мэхъу.

ЩIыуэпсым и хъумакIуэхэмрэ цIыхухэм я узыншагъэм 
кIэлъыплъхэмрэ а Iуэхум теухуауэ къыхалъхьащ «Покрыш-
кэхэр здэщымыIэ къалэ» зыфIаща урысейпсо акцэ. Ар 
къэралым и щIыналъэ псоми щагъэзэщIэнущ. Абы ипкъ 
иту машинэ зиIэхэм  я покрышкэжьхэр щызэхуахьэс 
щIыпIэхэр къызэIуахынущ. 

Iуэхур япэу щаублащ Санкт-Петербург къалэмрэ абы 
егъэщIылъа щIыналъэхэмрэ. Iуэхум хухахащ транспорт 
зэпыщIауэ 23-рэ. Ахэр щагъэуващ цIыху куэд щызэхэзекIуэ 
щIыпIэхэм, бэзэрхэм, тыкуэнхэм я Iэгъуэблагъэхэм. Шэр-
хъым тет IыхыпIэхэр пхуэгъэIэпхъуэ зэрыхъум къыхэкIыу, 
щIыпIэ нэхъыбэм ялъэIэсыфынущ. Транспорт къудей мы-
хъуу, ахэр къудамэ щхьэхуэу зэпыудащ, ирахьэлIэ хьэпшып 
лIэужьыгъуэ къэс я зырызу. Прицеп зыпыщIа фургонхэм 
къэувыIэпIэ къэс зэманыфIкIи зыщаIэжьэ.

Апхуэдэ мардэхэм тету къэралым щызэщIакъуэ хьэп-
шыпхэмрэ покрышкэхэмрэ къыхащIыкI иужьрей илъэсхэм 
сабий джэгупIэхэм, спортымкIэ утхэм иралъхьэ хьэфэ лъэ-
гу щабэ шынагъуэншэхэр, уеблэмэ углеводород гъэсынып-
хъэхэр. 

ШЭРЭДЖ  Дисэ.

Псори  зыгуэрым
и  сэбэпщ


